
D na n sɩnga d goama ne Wẽnd Yʋʋrã Albarka, sẽn yaa 

Dũni zãng Yosldã, n yaa Muumin-rãmb yolsda laahr daarã 

Gom-tɩʋʋsgo: 

Pẽgr be ne Wẽnde, lɑ pʋʋsg lɑ tɩlgre be Wẽnd Tẽn-

tʋʋmã zugu, a Mohammade, sẽn yaa Abdʋllaah biiga, la a 

zakã rãmb la a Ṣahaabsã, la ned ning sẽn kell n rɩk bãmb 

sorã n tãag dĩinã rolb raare, rẽ loogr poorẽ: 

M ma-bi-poak sẽn yaa lɩslaama! 

Sogsgã sẽn yaa wʋsg yĩngã, sẽn wat bãngdbã nengẽ, sẽn 

kẽed ne haydã (pekrã) bʋʋdo, tũudum-rãmbã pʋgẽ, tõnd 

yãame, tɩ sõmbame tɩ d tigs sogs-rãmb nins sẽn yɩlem 

wakat fãa gilli, la naoor wʋsg fãa d na n maan-a la koεεg 
koεεga, tɩ rẽ n tɑr yɑm-leoogo. 

M ma-bi-poak sẽn yaa lɩslaama! 

Tõnd talla yã-beed n na n tigm-a, bʋɩl yĩnga t'a na yɩ n 

be fo nugẽ wakat fãa, la rẽnda yaa Wẽnd Sãri wã faheng 

sẽn pak wʋsgã yĩnga, la bʋɩl yĩng tɩ f tũ Wẽnde ne bãngre 

la nenem. 

Nekre: Tõe n vẽnega ne ned ning sẽn lagsd gafã sɩngrẽ 

wã tɩ sogsgã sãndã yɩlemdame, la a sã n ges sõama, a na n 

mikame tɩ bãngr baasg n be leokr ning pʋgẽ, tɩ ka be a to 

wã pʋgẽ ye, tɩ tõnd yã tɩ d ka sõmb n yĩm a yell ye. 

La Wẽnd na pʋʋs la A tɩlg tõnd Nabiyaamã a 

Mʋhammad, la a zak rãmbã la a Ṣahaabsã zãnga. 

Sẽn be Haydã (pekrã) bʋʋd-rãmbẽ 

Pʋʋsgẽ wã la no-loeerẽ wã 

S1: Pag sã n yɩlg n yi a hayd (pekrã) Fagir poorẽ tɩrgɑ, 
rẽ yĩnga, a yõkda a meng n loe noorã ra-kãngɑ bɩɩ, tɩ 
raarã kell n yaa no-loeere, bɩ rã-kãng raarã no-loeerã rolb 

zao a zugu? 

L1: Pag sã n yɩlg n yi a haydã (pekrã) Fagirã pukr poorẽ, 

bãngdbã tɑrɑ koees a yiibu, sã n yaa ne a kell n gãd ra-

kãng no-loeerã: 

Pipi koεεga: yaa tɩlae ne-a t'a yõk a menga, raarã sẽn 

kellã, la b ka geend n kõ-a ye, yaa tɩlae ne-a t'a role, woto 

la gomd sẽn sãeeg n yɩɩda sã n yaa ne Limaam Ahmad 

Mazhabã (Sorã) pʋgẽ, Wẽnd na yols-a. 

Gomd a yiib soaba: yaa tɩ ka zao ɑ zugu t'a yõk a meng 
ra-kãng raarã sẽn kellɑ ye, bala yẽ yaa raare a no-loeerã 

sẽn ka manegd a pʋgẽ, bala yẽnda, a rag n yaa hayd (pekr) 

soaba raarã sɩngrẽ, rẽnd a ka no-loεt ye, rẽnd a no-loeerã 

sẽn ka manegdã, a yõk-m-mengã ka tar yõod ye, rẽnd 

zamaan-kãng yaa zamaane sẽn ka gɩdg yẽnda t'a maan a 

sẽn rat ye, bala Šari sagl-a lame t'a kao raarã sɩngrẽ, pʋs n 

yaa Haraam ne-a t'a loe raarã sɩngrẽ. 

La no-loeer ning Šari wã sẽn kõ sorã, yaa fo yõk f 

menga, n yi bõn-kaoodɩ wã gilli, tɩ yaa Wẽnd tũub yĩnga, 
sẽn na n sɩng Fagirã pukri, n tʋg n tãag wĩndgã lʋɩɩse. 

La koεεg-kãngã, wala fo sẽn ne-a wã, yẽ n wili n yɩɩd 

koεεg ning sẽn yeel tɩ yaa tɩlae t'a yõk a mengã, la koees a 

yiibã fãa gill pʋgẽ, ra-kãng rolbã zao a zugu. 

S2: Hayd soab sã n yɩlge, n so Fagirã poorẽ, n pʋʋse, n 

kell n pids a raarã no-loeerã, rẽ yĩngɑ yaa tɩlae ne-a t'a 

rol ra-kãng bɩɩ? 

L2: Hayd soab sã n yɩlg taoor tɩ Fagir na n ka ta, baa tɩ 
yaa minit a yembre, la a tar bãng-n-wãaka tɩ haydã (pekrã) 

wãagame, rẽnd sã n mikame tɩ yaa Ramadaan pʋgẽ, no-

loeerã zao-a lame, t'a no-loeerã ra-kãng raarã yaa sẽn 

manege, ɑ rolbɑ ka leb n zao a zug ye, bala a loee noorã tɩ 
yẽnda yaa yɩlgemde, baa t'a sã n ka so rẽnda Fagirã poorẽ 

yell ka be ne-a ye, 

Woto bala, yaa wala raoa sẽn na n yaa gεnaab soaba, 
sẽn tũ ne kẽed-n-taare maa zamsdo, n rɩ sugrã, n ka so sã 

n ka Fagirã poorẽ, a no-loeerã manegɑme. 

La m na n kell n bẽda kaanẽ, n nek yell a to sẽn be 

pagbẽ wã, haydã (pekrã) sã n wa waa a nengẽ, n mik t'a 

rag n loee ra-kãng raarã, pagb sãnda tẽedame tɩ haydã 

(pekrã) sã n wa waa a nengẽ, a sẽn kao noorã, taoor t'a na 

n ka pʋʋs Sãafã, ra-kãng raarã no-loeerã sãamame. 

La woto ka tar yẽgr ye. Haydã (pekrã) sã n wa tʋg n wa 

wĩndgã lʋɩɩs poorẽ, baa tɩ yaa nif kamsgo, a no-loeerã yaa 

sẽn pidi n manege, 

S3: Rẽ yĩnga, yaa tɩlae n zao rogmã zɩɩm rãmbã, tɩ b loe 

noore la b pʋʋse, sã n mikame tɩ b yɩlgame taoor tɩ 
rasem pis-naasã na n ka ta? 

 L3: N-yee, wakat ning rogem zɩɩm soab sẽn yɩlge, taoor 

tɩ rasem pis-naasã na n ka ta, yaa tɩlae n zao a zugu, t'a loe 

noorã, tɩ sã n mikame t'a bee Ramadaan pʋga, yaa tɩlae 

ne-a t'a pʋʋse, sakda ne a sɩdã t'a lagm-a, bala, a yaa 

yɩlgemde, bũmb sẽn gɩdgd no-loeer ka be a pʋgẽ, bũmb 
sẽn gɩdgd Pʋʋsg ka be ye, bũmb sẽn gɩdgd kẽed-n-taar me 

ka be ye.  

S4: Pag haydã (pekrã), kiuugã pʋgẽ ɑ sã n minimame tɩ 
yaa rasem a nii maa yopoe, rẽ poorẽ tɩ pekrã kell n duum 

ne-a, vugri maa noor a yiibu maa tɩ yɩɩd rẽnda, yẽ soab 

bʋʋd na n yɩɩ wãn-wãnã?  

L4: Pʋg-kãngã, a rasem-rãmbã sã n minimame tɩ yaa 

rasem a yoobe maa rasem a yopoe, rẽ poorẽ, t'a wa 

woglge n lebg nii maa wae, maa piiga, maa piig la a 

yembre, yẽ soabã, a kelled n paame n ka pʋʋsdẽ ye, halɩ tɩ 
wa tʋg n wãage. Bala Nabiyaamã -Wẽnd pʋʋsg la A tɩlgr 

be a yĩnga- a ka yãk toaaga sẽn welge sẽn kẽed ne haydɑ 
(pekrã) ye, La sɩd la hakɩɩka Wẽnd yeelame A Naam 

zẽkame:  

ذٗى﴿
َ
 [ 222 :]البقرة ﴾...وَيَسۡـ َلوُنكََ عَنِ ٱلمَۡحِيضِِۖ قلُۡ هُوَ أ

{ Lɑ b sokda foom (haydã) pekrã ziigẽ yelle, yeel b tɩ yẽ 

yaa rẽgdo } [Albakara: 222], Rẽnd zɩɩmã sã n kell n be 

beenẽ, pagã kelled n paa a alhaalẽ wã, halɩ tɩ wa wãage t'a 

so, rẽ poorẽ t'a pʋʋse. Rẽnd a sã n leb n wa a kiiug a yiib 

soabã n booge n ka ta pĩnd rẽnda, a soodɑme tɩ sã n 
wãage, baa tɩ sã n ka ta wakat ning sẽn loogã. 

Rẽnd sẽn paka bala, yaa tɩ paga wakat ning pekrã sẽn 

wat n be ne-a fãa a ka pʋʋsd ye, zem tɩ haydã zemsa ne 

yẽndã sẽn minim n yãt tɩ loogã, maa paasame, maa 

boogame, sã n wãag bala a pʋʋsdame. 



  

  
8 

S5: Pag sẽn tar rogem zɩɩm, rẽ yĩnga a zĩndida rasem 
pis-naase, n ka pʋʋsde n ka loet noore, bɩ gesgã yaa 

zɩɩmã sẽn na n wãag n bas-a bala, tɩ zɩɩmã sẽn wat n 

wãag wakat ninga ɑ yɩlgdɑme la a pʋʋse? La yɩlgemdã 
me wɑkatã woglem sẽn paood n yɩɩd yaa wãnã? 

 L5: Pag sẽn tar rogem zɩɩm a ka tar wakat sẽn yãk toaag 

ye, ka woto ye, zɩɩmã sẽn wat n beẽ fãɑ a zĩndidame, a ka 
pʋʋsd ye, a ka loet noore, a sɩdã ka legemd-a. 

La a sã n wa yɩlge -baa tɩ rasem pis-naasã ka ta- baa t'a 

ka zĩnd n yɩɩg rasem piiga maa rasem a nu- a pʋʋsdame la 

a loe noore, a sɩdã me kẽeda ne-a, yell ka be beenẽ ye. 

La sẽn pak bala, yaa tɩ rogmã zɩɩm yaa bũmb sẽn yaa 

vẽenega, t'a bʋʋdã yaga ne a belmã la a kaalmã. Rẽnd a 

sẽn wat n beẽ fãa, a bʋʋdã tabendame, pag sã n wa yɩlg n 

yi-a me a yitɑ ɑ bʋʋdã pʋgẽ. 

La a sã n wa tʋg n yɩɩg rasem pis-yoobe, wakat-kãngã a 

lebgda kaadg zɩɩm, paga zĩndidame n zems yẽ haydã 

rasem-rãmb sẽn da zemsdã, rẽ poorẽ t'a so, la a pʋʋse. 

S6: Zɩɩm bilf sã n yi pag nengẽ n tosge Ramadaanã 

wĩndga pʋgɑ, tɩ zɩ-kãngã kell n duumd ne-a Ramadaanã 

kiuugã gilli lɑ yẽ loetɑ noorã, rẽ yĩngã a no-loeerã 

manegame bɩɩ?  

L6: N-yee, a no-loeerã manegame, la zɩ-tosd-kãensã a 

ka baa fʋɩ ye, bala yaa bũmb sẽn yit zɩ-soy wã, la vũun 
waame sẽn yi Saydnaa Ali ɭbn Abɩɩ Ṭaalɩb nengẽ -Wẽnd 

yarde be a yĩnga- t'a yeelame:" tɩ ad zɩ-tosdɩ-kãensã sẽn 

yit wala yõ-yũndi wã, a ka bũmb sẽn yaa hayd ye. Woto la 

b togsda sẽn yi a nengẽ, Wẽnd yard be a yĩnga.  

S7: Pekr soaba maa rogem zɩɩm soaba, a zɩɩmã sã n yals 

taoor tɩ Fagirã na n ka ta, la a ka pɑɑm n so rẽnda Fagirã 

poorẽ, rẽ yĩnga a no-loeerã manegdame bɩ ka manegde?  

L7: N-yee, pekr soab no-loeer wãagdame t'ɑ sã n yɩlg 
taoor tɩ Fagirã na n ka ta ye la a ka so rẽndɑ Fagirã poorẽ, 

woto bala la rogmã zɩɩm rãmba; bala yẽ lebga sẽn sõmb b 

ne no-loeer rãmbɑ, a bilgri yaa wala gεnaab sẽn be ne ɑ 
soɑbɑ, Fagirã sã n puk t'a ket n yaa gεnaab soaba n na n ka 
so, ad a no-loeerã manegdame; Ne A koεεg sẽn yeele, A 

Naam zẽkame:  

كَتَبَ ...﴿ مَا  ٱلخۡيَۡطُ  وَٱبۡتَغُواْ  لكَُمُ  يتَبََيهنَ  حَتهىٰ  وَٱشۡرَبوُاْ  وكَُلوُاْ  لكَُمۡۚۡ   ُ  ٱَٕه

بۡيَضُ مِنَ ٱلخۡيَۡطِ 
َ
سۡوَدِ مِنَ ٱلفَۡجۡرِِۖ  ٱلأۡ

َ
 [ 187]البقرة: ﴾ ...ٱلأۡ

{Rẽnd moasã kẽ-y ne-bɑ n bɑo Wẽnd sẽn pʋɩ n kõ-yã, lɑ 
y rɩ, lɑ y yũ hɑl tɩ wɑ vẽneg ne yãmbɑ lɑong pεεlgã n welg 
ne lɑong sɑblgã, sẽn yɑɑ tõd-beoogo} [AL-Bakara: 187] La 

Wẽnd sã n kõ sore -A naam zẽkame- tɩ b maan kẽed-n-

taare halɩ n tʋg n tãag Fafir vẽnegre, rẽnd wilgdame tɩ 
soobã ka na n yɩ rẽnda Fagirã pukr poorẽ, n leb n paas a 

Aaɩsa hadiisã -Wẽnd yard be a yĩnga- tɩ Nabiyaamã -Wẽnd 

pʋʋsg la A tɩlgr be a yĩnga- a rag n vẽegda beoogo t'a tar 

gεnaabã ɑ sẽn mɑɑn kẽed-n-taar ne a zakã rãmba la 

mikdame t'a yaa no-loεta. Rat n na n yeele: tɩ pʋʋsg la A 

tɩlgr be a yĩnga a ka sood gεnaabã rẽnda Fagirã pukr 

poorẽ.  

S8: Pag sã n neẽ tɩ yaa wala zɩɩmã waame, la zɩɩmã ka 

yi tɑoor tɩ wĩntoogã nɑ n pɑ lʋɩ ye, maa a wʋmdã kiuugã 
zabdem, rẽ yĩnga ra-kãng raarã no-loeerã manegame bɩɩ, 
bɩ yaa tɩlae ne-a t'a rol-ɑ?  

L8: Pag sẽn ka tar hayd sã n wʋmd pekrã rãamde tɩ mik 

t'a yaa no-loεta, tɩ zɩɩmã ka yi rẽnda wĩntoogã lʋɩɩs poorẽ, 

mɑɑ a wʋmɑ pekrã zɑbdmã rãamde, lɑ ɑ pɑ yi rẽndɑ 
wĩntoogã lʋɩɩs poorẽ, rẽnd ɑ no-loeerã rɑ-kãng rɑɑrã 
manegame, lɑ pa zao a zugu t'a lebg n yɩlm-a tɩ sã n yaa 
farila, woto bala yel-sõmdã ka sãame tɩ sã n yaa naafɩla.  

S9: Pag sã n yã zɩɩm, la a ka tar hakɩɩk tɩ yãwã yaa pekr 

zɩɩm ye, yẽ ra-kãng no-loeerã bʋʋd yaa wãn-wãnɑ?  

L9: A no-loeerã ra-kãng raarã yaa sõma; balɑ yẽgrã yaa 

t'a ka tar pekre halɩ t'a wa tʋg n bãng n wãag tɩ yaa pekre.  

S10: Wakat sãnda pag yãta zɩɩmã vũun bilfu maa tẽgs-

tẽgs tɩ yɑɑ bilf wʋsgo n wɑt gɩrs-gɩrse raarã wɑkat-rãmbɑ 
pʋgẽ, wakat ningã a yãt-a la pekrã kiuugã sasa la pekrã 

ka sigd ye. La wakat ninga a yãta zɩ-kãensã sẽn ka a 

kiuugã wɑkɑte, rẽnd a no-loeerã bʋʋd yaa wãn-wãnɑ 
halhaal a yiibã pʋgẽ?  

L10: Ra renga taoore d sẽn loek sok-kãngã buudu pẽem-

pẽem, la bũmb ning sẽn kete yaa t'a sã n yãta zɩ-tosdɩ wã a 

kiuugã rasem-rãmbẽ, tɩ yẽnda tẽed-a tɩ yaa pekr ning yẽ 

sẽn mi wã, rẽnd wakat-kãngã a yɑɑ pekre.  

S11: Pekr la rogem zɩɩm soaba, rẽ yĩnga b rɩtame la b 

yũud Ramadãanã wĩndg bɩɩ?  

L11: N-yee, b rɩtame la b yũud Ramadɑanã wĩndga, la 
sõma sẽn yɩɩde yaa tɩ b solge tɩ b sã n tara koamb zakẽ wã; 

bala yẽ rɩɩbã a yirbdɑ koambã.  

S12: Pekr maa rogem zɩɩm soabɑ ɑ sã n yɩlg Laansar 
wakato, rẽ yĩnga Zafarã Pʋʋsg yaa tɩlɑe ne-ɑ n lagem ne 
Laansarã bɩɩ, bɩ ka tɩlae ne-a tɩ sã n ka Laansarã bala?  

L12: Gomd sẽn tʋg n wili n yɩɩd masaal-kãngã pʋga: yaa 

tɩ bũmb ka zao a zugu sã n ka Laansarã bala; bala daliil ka 
be n wiligdẽ tɩ Zafarã Pʋʋsg yaa tɩlae n zao a zug ye, lɑ 
yẽgrã me yaa tɩ baa fʋɩ ka zao a zug ye, sẽn paasdame yaa 

tɩ Nabiyaamã -Wẽnd pʋʋsg la A tɩlgr be a yĩnga- a 

yeelame: «sẽn paam a Rakaar Laansarɑ wɑkɑt taoor tɩ 
wĩndigã na n pa lʋɩ sɩd la hakɩɩka a soab paama Laansarã», 
La a ka togs t'a paama Zafar ye, rẽnd Zafarã sã n rag n 

yɩɩme n yaa tɩlae n rog a zugu, Nabiyaamã rag n na vẽnegẽ 

yel-kãngã -Wẽnd pʋʋsg la A tɩlgr be a yĩnga- Sẽn paasde 

yɑɑ tɩ pag sã n yã a pekrã Zafarã wɑkɑt sẽn tɑ poorẽ bũmb 
ka zao-ɑ tɩ sã n ka Zafarã yaoob bala lɑɑsɑrã, n lɑgem ne 
Zafarã tigimdame n pʋʋs ne Laansarã fãɑ wã, la welgr ka 
be ne mɑsɑɑl-kãngã ne sokrã sẽn wa a soab zugã ye. 

Woto yĩng kɩtame tɩ gomd sẽn wili n yɩɩda yaa tɩ ka zao a 

zug rẽnda Laansarã Pʋʋsg bala; bɑlɑ daliil-rãmbã la mak-n-

tɑɑsã wĩnigdɑ woto, le yɑɑ woto bala la a sẽn na n yɩlge 

taoor tɩ Saafã wakat na n ka yi, wakat-kãngɑ bũmb ka zao-

ɑ tɩ sã n ka Saafã Pʋʋsg ye, Magribã Pʋʋsg ka zao a zug ye. 

S13: Pagb nins pʋsã sẽn sãamda b halhaalã ka zʋʋgde: 

maa tɩ pʋgã sãame taoor tɩ biigã na n ka naan ye, maa 

pʋgã sãame biigã sẽn naan poorẽ, t'a yalẽ wã vẽnege. 

Rẽnd a no-loeerã bʋʋd yaa wãn-wãnɑ a pʋgã sãɑng raare 
la rasem-rãmb nins a sẽn yãt zɩɩmã no-loeerã bʋʋdo? 

 l13: Sã n mikame tɩ biigã nɑɑnegã na n ka yõgnege, 
rẽnd a zɩɩmã woto wã ka rogem zɩɩm ye, sã n yaa woto a 

loetame la a pʋʋsdẽ, a no-loeerã me manegame. 

La sã n mikame tɩ biigã paam n naaname zɩɩmã yaa 

rogem zɩɩm, ka sakd ne-a t'a pʋʋs ɑ pʋgẽ ye, ka sakd ne-a 

t'a loe noore. 

La zeng-raoog sẽn be masaal-kãngã pʋgẽ mɑɑ gom-

tikdgɑ: yaa tɩ sã n mikame tɩ biigã naaname rẽnd zɩɩm ning 

sẽn yita yaa rogem zɩɩm, la biigã sã n ka naane zɩɩmã ka 

rogem zɩɩm ye. La sã n mikame tɩ zɩɩmã yaa rogem zɩɩm 

yaa haraam a zugu bũmb ning b sẽn gɩdg ne rogem zɩɩm-

rãmbã. La sã n ka rogem zɩɩm yel-kãng ka haraam (gɩdgd) a 

zug ye. 

S14: Zɩɩm sã n yi pʋg soab nengẽ Ramadãanã no-loeer 

pʋgẽ, rẽ yĩnga yel-kãng tara vũun a no-loeerã pʋg bɩɩ? 

 L14: Pekrɑ zɩɩm sã n yi n mik tɩ pagã a yaa sẽn loe 

noore, a no-loeerã sãamdame, ne Nabiyaamã -Wẽnd 

pʋʋsg la A tɩlgr be a yinga- sẽn yeelã: «Rẽ yĩnga a sã n yã 
haydã a ka basd Pʋʋsg la no-loeer laa?» Rẽ n kɩt tɩ d geend 

wãnde tɩ yaa sẽn kaood no-loeere, rogmã zɩɩm me yaa 

woto, la pekrã la rogmã zɩɩm yiibã yaa bũmb sẽn sãamd 

no-loeere. 

La zɩɩmã yiib pʋg soab nengẽ Ramadɑɑnɑ wĩndg pʋgẽ, 

sã n mikame tɩ yaa pekre, rẽnd yẽ me yaa wala sẽn pɑ tarɑ 
pʋgã pekr bʋʋd bala, rat n na n yeele: t'a keoosdɑ no-

loeerã, la sã n mikame tɩ ka pekre, a ka tar vũun a no-

loeerã zug ye. 

La Pekr zɩɩm ning sẽn tõe n yi pʋg soab nengẽ wã, yaa 

sẽn na n mik tɩ yaa Pekr sẽn kell n yit n ka tol n wãagd n 

bas-a a sẽn rɩk pʋgã tεka ye, a kell n watɑ a nengẽ wakat 

nins a sẽn dɑ minim n yãt haydã t'a ka tɑr pʋgã, rẽnd zĩ-
kãngã a yɩta Pekre koεεg sẽn wil n yɩɩd pʋgẽ, tɩ Pekrã bʋʋd 

zɑo ɑ zugʋ. 

La zɩɩmã sã n wãagame n bas-a, rẽ poorẽ t'a lebg n yãt 

zɩɩm tɩ ka zɩɩm ningã a sẽn nong n yãt-a buud ye, rẽnd zɩ-
kãngã a ka tar vũun a no-loeerã zug ye, bala ka Pekr ye. 

S15: Pag sã n yã zɩɩm a kiuugã rasem-rãmb pʋgẽ raar a 

yembre, tɩ raar ning sẽn pʋgdã a ka yãnd zɩɩm ye 

wĩntoogã gilli, yaa bõe la a sõmb n maane?  

L15: Sẽn wõnd yĩngr-yĩngri, yaa tɩ wãagr ningã maa 

koεεng ning yẽ sẽn yãt a Pekrã rasem-rãmb pʋgẽ wã, kell 

n lɑgmɑ Pekrã bala, rẽnd b ka geend yãwã tɩ yaa Yɩlgr ye, 

rẽnd sã n yaa woto, a kelled n paame bala n pɑ mɑɑnd 
bũmb ninga b sẽn gɩdgd ne Pekr soaba La bãngdbã sãnda 

yeelame: ned ning sẽn yãt raar ningɑ zɩɩm, raar ning yɩlgre, 
rẽnd zɩɩmã yɑɑ haydo (Pekre) tɩ yɩlgemdã yaa sẽn wãag la 

rẽ n tall woto n tʋg n tãag rasem piig la a nu, T'a sã n wa 

tʋg n ta rasem piig la nu wã masa, sẽn be rẽ poorẽ wã 

lebga kaadg zɩɩm, lɑ woto la koεεg sẽn puki n yɩɩd limaam 

Ahmad ɭbn Hãnbɑl Mazhabã (Sorã) pʋga, Wẽnd nɑ yols-ɑ.  

S16: Pekrã rasem baasdsẽ wã, taoor tɩ yɩlgrã pa tɑ, 
naoor wʋsgo pɑgbã ka ne zɩɩmã vũun ye, rẽ yĩnga a 
tõeeme n loe noor rɑ-kãngɑ lɑ ɑ yɑool n pɑ yã zur-

pεεlgã, bɩ a maanda a wãnã?  

L16: Sã n mikame tɩ yẽnda rag n minimame n ka yãt zur-

pεεl-kãensã -wala sẽn be pagb sãndã nengẽ wã- a 

loetame, la sã n mikame tɩ yẽnda kiuugã pʋgẽ a rag n da 

yãt-a lame yẽ soabã ka loet ye, halɩ t'a tʋg n wa yã zur-

pεεlgã.  

S17: Pekr la rogem zɩɩm soabɑ b Alkʋrãan kareng bʋʋd 
yaa wãn-wãnɑ, zem tɩ yaa sẽn na n ges n kareme, maa 

yaa sẽn na n rulsi Darʋʋr (pɑkr) wakato, wala a sẽn na n 

yaa karem-biiga, maa a yaa karem-saam poaka?  

L17: Yell ka be ne pag sẽn tar Pekre maa rogem zɩɩm t'a 

karem Alkʋrãanã ye, tɩ sã n mikame tɩ yaa tʋlsem n be 

beenẽ, wala pag sẽn yaa karem-saambã, maa karem-biig 

sẽn karemd a wɩrdo (rat n yeel t'a sẽn minim n karemd 

bũmb ningã) wĩndga la yʋngo. 

La sã n yaa kareng ning sẽn yaa keoor lɑ yel-sõmd 

baoobã, sõma sẽn yɩɩd ne-a yaa a ra maan rẽ ye, bala 

bãngdbã wʋsg fãa b neeme tɩ pekr soaba, ka sõmb ne-a t'a 

karem Alkʋrãanã ye. 

S18: Rẽ yĩnga yaa tɩlae ne pekr soaba t'a toeem a futã, 

t'a sã n yɩlg n sε bɩɩ, la yɑɑ y bãng tɩ zɩɩmã ka ta a fuugã 
rẽgd me ka ta-a?  

L18: Ka tɩlae ne-a t'a maan woto ye, bala Pekrã ka 

rẽgemd yĩngã ye, Pekr zɩɩm rẽgemda zĩig ning sẽn bolã 

bala, rẽ n kɩt tɩ Nabiyaamã, Wẽnd pʋʋsg la a tɩlgr be a 

yĩnga- sagla pagbã tɩ pekrã zɩɩm sã n ta b futã bɩ b pek-bɑ, 
la b kell n pʋʋs b futã pʋgẽ.  

S19: Pag sẽn na n kao no-loeerã kiuug pʋgẽ rasem a 

yopoe lɑ mikame t'a rɑ tɑrɑ rogem zɩɩm, la a ka tõog n 
role halɩ tɩ Ramanaadan a yiibẽ soabã wa tɑ, tɩ rɑsem ɑ 
yopoe gilg-ɑ Rɑmɑdɑɑn ɑ yiibẽ soɑbɑ t'ɑ yẽsemdẽ, t'a ka 

tõog n rol ye, tɩ bala bãag n be ne-a. Rẽnd bõe n be ne 

pʋg-kãngã, tɩ Ramadaan a tãab soaba yaa sẽn kolge? 

Loek-y tõndo Wẽnd na yao-yã.  

L19: Sã n mikame tɩ pʋg-kãngã yaa wala a sẽn togs a 

mengã yellã - tɩ bala a bee bãag pʋgẽ n ka tõe n yao- rẽnd 

yẽnda wakat ninga a sẽn wat n tõog bala, a loetame; bala 

a tara padanga, baa tɩ Ramadaana yiib soɑbã sã n wa. La 
sã n mikame tɩ padang ka be ne-a, tɩ yaa padang bal la a 
maanda la yam kaalgo, rẽnd wɑkat-kãngɑ ka sõmb ne-a t'a 



  

  
17 

yaoolg Ramadaanã rolbo n tɩ tãag Ramɑdaan a yiib soabã 
ye, A Aaɩsa -Wẽnd yard be a yĩnga- a yeelame: no-loeerã 

samd mi n bee mam zugu, tɩ mam ka tõogd n yao-a ye, tɩ 
sã n ka Šaabaanã pʋgẽ. 

Woto n kɩte, tɩ bee ne pʋg-kãngã t'a ges a mengẽ wã, sã 

n mikame tɩ padang ka be ne-a ad a tara zũnuubu, la yaa 
tɩlae ne-a t'a tuub n tʋg Wẽnd nengẽ, la a yãg n yao no-

loeer ning sẽn be a zugã. La sã n mikame t'a tara padanga, 

rẽnd yell ka be ɑ zug ye, baa tɩ noorã loeesã sã n yaoolg 
yʋʋmde maa yʋʋm a yiibu. 

S20: Pagb sãnda, Ramadaan yiib soabã kẽeda b zugu, tɩ 
bãmb rag n ka loe rasem-dãmb sãndã Ramadaan ning 

sẽn loogã ye, yaa bõe n zao bãmbã zugu?  

L20: Sẽn yaa tɩlae n zao bãmbɑ, yaa b tuub n leb Wẽnd 

nengẽ n bas tʋʋm-kãngã, bala ka sõmb ne ned ning 

Ramadaan no-loeer rolb sẽn be a soab zugu, t'a yaoolg-a n 

tʋg n tãag Ramadãan a yiib soaba tɩ sã n ka tũ ne padang 
ye, sẽn tũ ne a Aaɩsa koεεgã-Wẽnd yard be a yĩnga- a 

yeelame, no-loeerã samb mi n bee mam zugu, tɩ mam ka 

tõogd n yao-a , tɩ sã n ka Šaabaanã pʋgẽ ye. 

La woto wilgdame tɩ ka sõmb ne-a t'a yaoolg-a n tɩ 
mɑɑn Ramadaan a yiib soabã poorẽ ye, rẽnd yaa tɩlae ne-a 

t'a tuubi n tʋg Wẽnd nengẽ -A Naam yɩ wagell n zẽke- n yi 

kedgrã yẽ sẽn maanã, la a loe a noorã rasem-rãmb nins yẽ 

sẽn basã, Ramadaan a yiib soabã poorẽ. 

S21: Pag sã n yã Pekre, wĩntoog wakat a yembrã sasa, 
tɩ yẽ yaool n na ka pʋʋs Zafare, rẽ yĩnga yaa tɩlae n zao 

ne-a t'a rol Pʋʋs-kãngã a sẽn wat n yɩlgã bɩɩ?  

L21: Yõs-taab n be bãngdbã ne taab sʋka yel-kãngã 

zugu, kẽer yeelame tɩ ka tɩlae ne-a t'a yao Pʋʋs-kãngã ye, 

bala a ka maan yam yaal-yaal ye, a ka tar zunuub me ye, 

bala sakda ne-a t'a yaoolg Pʋʋsgã n tʋg n tãag wakatã 

baasgẽ n pʋʋse. La kẽerã yeelame: tɩ yaa tɩlae ne-a t'a rol 

Pʋʋs-kãngã, ne Nabiyɑɑmã - Wẽnd pʋʋsg la A tɩlgr be a 

yĩnga- koεεgã ɑ sẽn yeele: " Ned ning sẽn paama Rakaar 

Pʋʋsgẽ, a soab paama Pʋʋsgã". 

La sẽn na yɩl t'a yam ra yo, yaa a yao-a, bala, a yaa Pʋʋs 

yεngɑ, musak ka be a rolbã pʋgẽ. 

S22: Pʋg soab sã n yã zɩɩm taoor t'a na n ka roge raar a 

yembre maa rasem a yiib pʋgẽ, rẽ yĩnga yẽ basda no-

loeerã la Pʋʋsgã zɩ-kãngã yĩngɑ bɩ yaa wãnã?  

L22: Pekr soab sã n yã zɩɩm, taoor tɩ rogmã na n ka ta, 

ne raar a yembre, maa rasem a yiibu, la mikame tɩ lagema 

ne rogmã zabdem, rẽnda geendame tɩ yaa rogmã zɩɩm. A 

basda Pʋʋsgã la no-loeerã a yĩnga, la sã n mikame tɩ 

rogmã zabdem ka lageme, rẽnd ɑ yaa zɩɩm sẽn sãame, 

koεεg pɑ be ɑ pʋgẽ ye, a ka gɩdgd-a n yi no-loeer pa 

Pʋʋsgo.  

S23: Fo nee wãn-wãnã, ned sẽn na n rɩk tɩ-biis nins sẽn 

gɩdgd Pekrã, sẽn na yɩl n lagem nebã n loe noorã?  

L23: Mam bugsda pag fãa n yi yel-kãngã, bala tɩ-bi-

kãensã, namsg wʋsg n be a pʋgẽ, mam bãnga yel-kãngã 

sẽn tũ ne logtoεεmbã sẽn togse. La d yeta pagã bala: 

wãndɩ yaa Wẽnd sẽn gʋlse n roglg a Adam koam pugli wã, 

bɩ f sek f meng ne bũmb ning Wẽnd sẽn gʋls n rogl foom, 

la f loe wakat ning gɩdgr sẽn wat n ka be, lɑ gɩdgrã sã n wa 
bɩ f kao, tɩ yaa yardo ne bũmb ning Wẽnd sẽn kord n kõ 

foomã, A Naam yɩ wagell n zẽke.  

S24. Pagɑ, ɑ rogmã zɩɩm kiuug a yiib loogr poorẽ, a sẽn 

yɩlgã poorẽ a lebg n yãta zɩ-tosdi kɩds-kɩdse, rẽ yĩnga a 
kaooda noore la a bas Pʋʋsgã? Bɩ ɑ maanda wãn-wãnã?  

L24: Pagbã zu-loeesã Pekrẽ wã lɑ Rogm-zɩɩmẽ wã a yaa 

mogr sẽn ka tar kɩrenga, la sẽn be ɑ sabab-rãmbɑ pʋgẽ, 

yaa tɩ-biisã sẽn gɩdgd pʋsã la sẽn gɩdgd Pekrã rɩkre, la nebã 

rag n ka mi yel-gĩtɩ-kãensã sẽn yɑɑ wʋsgã zamaan sẽn da 

loog ye, Yaa sɩd t'ɑ yel-gĩtɩ wã kɑ bɑk n beẽ sẽn sɩng 

Nabiyaam -Wẽnd pʋʋsg la A tɩlgr be a yĩnga- tʋmsgã, sẽn 

pʋs n sɩng pagb belem tεkɑ yel-kãngã beeme, la a tolg n 

yaa wʋsg woto hɑlɩ tɩ ninsaal yirb n ka mi a sẽn yidg ɑ yel-
gĩtɩ wã, a lebga yell sẽn sãamd sũuri. La ad zeng raoog sẽn 

kell n gũbg yel-kãngã pʋgẽ: yaa tɩ pag sã n yɩlge, n yã yɩlgr 

ningã sẽn tar bãng-n-wãakã, zem tɩ yaa hayd maa rogem 

zɩɩmẽ -la mam sẽn rat ne yɩlgrã haydẽ wã: yɑɑ rʋʋd peelgã 
sẽn na n yi, yẽ me yaa koom sẽn yɑɑ peelle tɩ pagbã mi-a- 

rẽnd bũmb ning sẽn be yɩlgrã poorẽ sẽn yaa wala bendo, 

maa rõodo, maa tosbo, maa maasre, wãndɩ fãa ka bũmb 
sẽn yaa Pekr ye, rẽnd a ka gɩdgd Pʋʋsg ye, a ka gɩdgd no-

loeere, a ka gɩdgd tɩ raoa maan kẽed-n-taar ne a pag ye; 

bala a ka Pekr ye, a Ummu Aṭiya yeelame: Tõnd rag n 

yɩɩme Nabiyaam wakato, n ka geend rõodã, bɩ bendã 

haydã poorẽ wã tɩ yaa baa fʋɩ ye. Al-bʋẖaarɩ n togs-a, t'a 

Abʋʋ Daawʋʋd paase: "Yɩlgrã poorẽ". la hadiisã togsgã-

tikri mɑnegɑme. Woto n kɩt tɩ d yetẽ: bũmb fãa sẽn reng n 

yi, yɩlgr ning poorẽ fo sẽn tar bãng-n-wãak ne-a, sẽn yaa 

yεl nins d sẽn gomã, ad ka bũmb sẽn namsd pag ye, a ka 

gɩdgd a Pʋʋsg la a no-loeere, la a sɩd kẽed-n-taar ne-a ye, 

la ad yaa tɩlae t'a ra yãg n yɩlge, halɩ t'a wa tʋg n yã yɩlgrã 

zãnga; bala pagbɑ sãnda, zɩɩmã sã n kʋɩ bal la a sẽn yãgd n 

so taoor tɩ na n ka wãag zãng ye, Rẽ n kɩt tɩ Ṣahaabsã 

pagbã, b rag n tʋmdame tɩ kẽng Muunim-rãmbã ma wã 

nengẽ a Aaɩsa -Wẽnd yard be a yĩnga- lamdã, tɩ zɩɩm be 

beenẽ, t'a Aaɩsa yet-ba: ra yãg-y ye, halɩ tɩ y wa tʋg n yã 

bõn-pεεlgã".  

S25: Pagb sãndã, b zɩɩmã kell n tongdame n yita, tɩ 
wakat sãnda a wãagda raar a yembre maa rasem a yiibu, 

n lebg n le wa, wakat-kãngã, rẽnd a bʋʋd yaa wãn-wãnɑ 
alhɑɑl-kãngã pʋgẽ sẽn kẽed ne No-loeerã lɑ Pʋʋsgã la 
tũudum nins sẽn kellã fãa gilli? 

 L25: Bũmb ning b sẽn mi bãngdbã wʋsg nengẽ: yaa tɩ 
paga a sã n mikame t'a tara rasem-rãmb a sẽn mi, tɩ 
rasem-kãensã sε, a soodame la a pʋʋse, la a loe a noore, 

bũmb ninga a sẽn yãt rasem a yiibu maa rasem a tãab 

poorẽ wã, rẽ ka leb n yaa Pekr ye, bala sã n yaa ne 

bãngdb-kãensã nengẽ, yɩlgrã (pag zĩnd n ka yã hayd) a sẽn 

paood n yɩɩde, yaa rasem piig la a tãabo. 

La bãngdbã sãnda yeelame t'a sẽn wat n yãnd zɩɩm 

wakat ning fãa, a yaa hayd bala, la wakat ninga a sẽn wat n 

wãaga a yaa yɩlgemde, baa tɩ hayd-rãmbã ne taab sʋk ka 

ta rasem piig la a tãabo. 

S26: Bʋg la sõma n yɩɩd ne paga: yaa a sẽn na n pʋʋs 

Ramadaanã yʋndo a zakẽ wã, bɩ a sẽn na n pʋʋs miisrẽ 

wã, sẽn tʋg n yɩɩda sã n mikame tɩ sagls la tẽegr n be 

miisrẽ wã? La bõe la fo sagend pagb nins sẽn pʋʋsd miisã 

wã pʋgẽ wã?  

L26: Sõma sẽn yɩɩd ne paga yaa a pʋʋs a zakẽ, ne 

Nabiyaamã -Wẽnd pʋʋsg la A tɩlgr be a yinga- koεεgɑ sẽn 

gũbge: "Pagbã zãgsẽ Pʋʋsg n sõmb n yɩɩda", Sẽn leb n 

paase, pagbã yiibã a ka bũmb sẽn tɩlg n yi yεl ye, halhaal-
rãmb wʋsg fãa pʋgẽ, rẽnd pag pa a zakẽ wã, yẽnda la 

sõma ne-a n yɩɩd a sẽn na n yi n kẽng Pʋʋsg miisrẽ wã. La 

sã n yaa ne saglsã la goama, a tõeeme n paam rẽnda a 

zakẽ wã sẽn tũ ne wala kasεt-rãmba. 

La sã n yaa mam toglg ne pagb nins sẽn pʋʋsd miisã wã 

pʋgẽ wã: yɑɑ b yi b zagsẽ wã tɩ b yɑɑ sẽn ka vẽnegd b nag-

teedã ye, n leb n ka ningd yũ-nood ye. 

S27: Rɩɩb lemb n ges Ramadɑɑnɑ wĩntoogo ne pag sẽn 

loe noorã, a bʋʋd yaa wãn-wãnɑ? 

L27: A bʋʋdo: yell ka be ye; tʋlsemã sẽn be beenẽ wã 

yĩnga, la a tʋbsda bũmb ningɑ a sẽn lembã. 

S28: Pag sẽn na n paam fãoobo, la mikame tɩ yaa a sẽn 

na kẽed pʋgɑ, tɩ pʋgã yi sẽn tũ ni zɩɩmɑ yiib wʋsgã, rẽ 

yĩnga sakda ne-a t'a kao, bɩ a kelledame n tong a no-

loeerã bala? La a sã n kao zunuub n rog a zug bɩɩ? 

L28: D yetame: ad pʋg soab ka yãt Pekr ye, wala lɩmaam 

Ahmad sẽn yeelã: tɩ pagbã bãngda pʋg kõom ne haydã 

wãagre. La hayd me -yaa wala bãngdbã sẽn yeelã, Wẽnde 

-A Naam yɩ wagell n zẽke- A naan-a lame - tɩ yaa biigɑ rɩɩbo 

a sẽn wat n be a ma wã pʋgẽ wã, rẽnd pʋgã sã n kẽ la 

Pekrã sẽn wãagde. 

La pagb sãnda Pekrã tõeeme n kell n be ne-a wala a sẽn 

da minim n yãt-a taoor t'a na n ka rɩk pʋgã, rẽnd pʋg-

kãngã soaba b bʋʋdame t'a Pekrã yaa sɩd beeme; bala 

Pekrã kell n kẽngda ne yẽnda, pʋgã ka gɩdg-a ye, tɩ hayd-

kãngã gɩdgd yẽnda n yi hayd buud fãa sẽn gɩdgdã, n leb n 

lubd bũmb ning hayd buud fãa sẽn lubdã. 

La sẽn be beenẽ: yaa tɩ zɩɩm ning sẽn yit pʋg soab nengẽ 

wã a yaa kõbg a yiibu: 

- Kõbgo b sẽn bʋʋd t'a yaa pekre, lɑ yẽ soaba la sẽn kell 

n tong ne-a bala wala a yɑlẽ wã sẽn dɑ yaa a soabã taoor 
t'a na n ka rɩk pʋgã, yẽnda võor rat n na n yeelame tɩ ad 

pʋgã ka tiis-a ye, rẽnd ɑ yɩtɑ Pekre. 

- Lɑ kõbg a yiibã: yaa zɩɩm sẽn ling n wa, maa tɩ yaa wala 

fãoob sababo, maa yaa zɩɩb zẽkre, maa a yii bũmb zug n lʋɩ 
la sẽn wõnd rẽnda, rẽnd pʋg-kãngã zɩɩmɑ ɑ ka Pekr zɩɩm 
ye, lɑ ad rẽnda yaa bãag zɩɩm. Rẽ ying n kɩt tɩ zɩ-kãngã ka 

gɩdgd-a n yi Pʋʋsg ye, ka no-loeer me ye, la ɑ nɑɑgɑ pagb 
nins sẽn pɑ tɑr Pekrã bʋʋd pʋgẽ. 

La sã n mikame tɩ fãoobã kɩtame tɩ biigã kell n yi maa ɑ 
pʋgã, rẽnd wakat-kãngã yɩtɑ wala bãngdbã sẽn yeelã: 

biigã sã n yiime, tɩ mikɑme tɩ ninsaal naandã vẽnegɑme, 
rẽnd zɩɩm ning sẽn yit biigã yiib poorẽ wã yaa rogem zɩɩm, 

a basda Pʋʋsgo la no-loeere, a sɩdã me zãagd-a lame halɩ 
t'a tʋg n yɩlge. 

La biigã sã n yiime, t'a na n ka naan ye, rẽnd zɩɩmã ka 

geend tɩ yaa Rogem zɩɩm ye, ad yaa zɩ-yooko, a ka gɩdgd a 

Pʋʋsgo, ka gɩdgd a no-loeere, ka zẽng sẽn ka rẽnda. 

Bãngdbã yeelame: la wakat sẽn paood n yɩɩd tɩ b tõe n 

bãng t'a lebga naande: yaa rasem pis-nii la a yembre; bala 

biiga a ma wã pʋgẽ yaa wala Abdullah ɭbn Mas'ʋʋd sẽn 

yeelã, Wẽnd yard be a yĩnga: Wẽnd Tẽn-tʋʋm yẽsa tõndo -

Wẽnd pʋʋsg la A tɩlgr be a yĩnga- yẽnda me la sɩd soaba b 

sẽn kõt a soab goɑm sɩdã, a yeelɑme: «ad yãmb yembr 

fãa, b tigimda a naanegã, a ma wã pʋgẽ rasem pis-naase 

t'a yaa mani, rẽ poorẽ a yɩta zɩ-pelle woto buudo, rẽ poorẽ 

t'a yɩ nem gilgu woto buud yεsa, rẽ poorẽ tɩ b tʋms malεk 

a nengẽ, n sagl malεkã ne goam a naase: t'a gʋls a rɩtlã, la 

a vɩɩmã tεka, la a tʋʋmã, la a yaa zu-beed ned maa zu-no 

neda», rẽnd a ka tõe n yɩ naande, taoor tɩ rẽ na n ka ta ye, 

la naoor wʋsgo, yaa tɩ naanegã ka vẽnegde, taoor tɩ rasem 

pis-wae ka ta ye. wala bãngdbã sãndã sẽn yeelã.  

S29: Mam yaa paga, mam pʋgã lʋɩɩ a kiuug a tãabo, hal 

yʋʋm sẽn looge, lɑ mam ka pʋʋse halɩ tɩ zɩɩmã wa tʋg n 

kupi, la b yeela maam tɩ mam rag n sõmb n pʋʋsame, 

rẽnd yaa bõe la mam maand masa, la mam ka mi rasem-

rãmbã mam sẽn basɑ toaag ye?  

L29: Bũmb ning b sẽn mi, bãngdbã nengẽ: yaa tɩ paga, a 

pʋgã sã n lʋɩ kiuuk a tãabo a ka pʋʋsd ye; bala pʋg sã n lʋɩ 
kiuug a tãabo, mikdame tɩ biigã naanegã paam n 

vẽnegame, rẽnd zɩɩm ning sẽn yit beenẽ wã, yaa rogem 

zɩɩm, a ka sõmb n pʋʋs ye. 

Bãngdbã yeelame: la tõeeme n bãng naanegã vũuni t'a 
sã n pid rasem pis-nii la a yembre, la mikdame tɩ woto yaa 

sẽn paood n ka ta kiuug a tãab ye, rẽnd yẽ sã n tar bãng-n-

wãaka t'a lʋɩ a kiuug a tãabẽ wã, rẽnd bũmb ning sẽn 

paam-a wã yaa rogem zɩɩm, a sõmb n basa Pʋʋsgã ɑ yĩngɑ. 

La pag ning sẽn sokda woto wã, sõmba ne-a t'a tags n 

tẽeg a mengẽ wã, sã n mikame tɩ biigã lʋɩɩme taoor tɩ 
rasem pis-nii wã ka ta, a ronda Pʋʋsg ninsã a sẽn basã, la 

sã n mikɑme t'ɑ ka mi a sẽn basã sõore? Rẽnd a mɑgdɑme 
bala, n maan a pãng tõog tεka, n yao bũmb ningã yẽnda 

tẽebã sẽn wa n tʋg n wili n yɩɩd tɩ yẽ pɑ pʋʋs-ɑ ye.  

S30: Paga n sokde: tɩ no-loeer sẽn lebg tɩlae yẽ zug 

tεka, yẽnd loeta Ramadaanã, la a ka yaood rasem nins a 

sẽn da basd Pekrã yĩnga ye, sẽn paasde, yẽ ka mi rasem-

rãmb nins yẽ sẽn da kao wã ye, tɩ yẽ sokdẽ, tɩ b toglg-a 

bũmb ning a sẽn sõmb n maan masa.  

L30: Sãamda tõnd sũuri, tɩ yel-kãngã wa tʋg n yɩ sɩd-kõt 

pogsã sʋka, a sẽn bas bũmb ning sẽn yaa tɩlae ne-a wã, 

sẽn yaa no-loeerã, maa tɩ yaa zɩɩlem maa yam-kaalem, la a 

yiibã fãa gill yaa yelle, bala zɩɩlmã yẽ tɩɩmã yaa bãngr la 

sokre, La sã n yɑɑ yam-kaalegã yẽnda tɩɩmã yaa Wẽnd 

zoεεga -A naam yɩ wagell n zẽke- la Wẽnd gũusgu, la A 
sɩbgrã yεεsgo, la yãg n kẽng Wẽnd yardã sẽn be bũmb ning 
pʋgẽ. 

Rẽnd sõmbame tɩ pʋg-kãngã, t'a tuub n leb Wẽnd 

nengẽ, ne bũmb ning yẽ sẽn maanɑ, la a kos yaafa, la a 
gũus rasem-rãmb nins yẽ sẽn basã, n yao-b a pãng tõog 

tεka, a sã n maan woto rokda a zugu, lq d tẽedame tɩ 
Wẽnd na n reega a tuubgã. 

S31: Pag sã n yã a Pekrã Pʋʋsgã wakat sẽn ta poorẽ a 

bʋʋd yaa wãn-wãnɑ? La rẽ yĩnga yaa tɩlae n rog a zug t'a 

rol-a bɩɩ t'a sã n wa yɩlge? Woto bala, a sã n yɩlg tɩ Pʋʋsgã 

wakat na n ka yi, yẽ me bʋʋd yaa wãn-wãnɑ?  

L31: Rẽenem: pag sã n yã Pekre, wakatã sẽn ta poorẽ, 

rat n yeel tɩ Pʋʋsgã wakat kõom poorẽ, yaa tɩlae ne-a, t'a 

sã n wa yɩlge, bɩ a rol Pʋʋs-kãngã, t'a sã n rag ka pʋʋs-a 

taoor tɩ Pekrã na n ka wa ɑ nengẽ ye, Lɑ rẽndɑ yɑɑ Tẽn-

tʋʋmã koεεg sẽn yeele -pʋʋsg la tɩlgr be a yĩnga-: « Ned 

ning sẽn paama Rakaar ɑ yembr Pʋʋsgẽ, a soab paama 

Pʋʋsgã», Rẽnd pag sã n paam pʋʋsgɑ wakat sẽn zems 

rakaar tεka, rẽ poorẽ t'a pekrã wa taoor t'a na n ka pʋʋse, 

a sã n wa yɩlge, yaa tɩlae t'a role. Yiibu: a sã n yɩlg n yi 

Pekrã taoor tɩ Pʋʋsgã wakat na n ka yi, yaa tɩlae n zao ne-a 

t'a yao Pʋʋs-kãnga, rẽnd a sã n yɩlge, taoor tɩ wĩndgã na n 
ka puki, sẽn ta wala Rakaar Pʋʋsgo, Fagirã Pʋʋsg rolb yaa 

tɩlae n zao-a, la ɑ sã n yɩlge, taoor tɩ wĩndgã na n ka lʋɩ, 
sẽn zems Rakaar Pʋʋsgo, Laasarã Pʋʋsg yaa tɩlae n zao a 

zugu, la ɑ sã n yɩlge, taoor tɩ yʋn-sʋka na n ka ta, sẽn zems 

Rakaar Pʋʋsgo, Sãafã Pʋʋsg yaa tɩlae n zao a zugu, la a sã 

n yɩlg yʋn-sʋka loogr poorẽ, Sãafã Pʋʋsg ka tɩlae n zao-a 

ye, la sẽn be ne-a yaa a pʋʋs Fagirã, t'a wakatã sã n wa ta, 

Wẽnd yeelame A Naam zẽkame:  

قضََيۡتُمُ ﴿ لوَٰةَ  فَإذَِا  ْ  ٱلصه َ  فٱَذۡكُرُوا فَإذَِا   وَ  قيَِمٰٗا  ٱَٕه جُنُوبكُِمۡۚۡ  وعَلَىَٰ  قُعُودٗا 
ٱلمُۡؤۡمِنيِنَ  علَىَ  كَانتَۡ  لوَٰةَ  ٱلصه إنِه   ۡۚ لوَٰةَ ٱلصه قيِمُواْ 

َ
فَأ ننَتُمۡ 

ۡ
كتَِبٰٗا  ٱطۡمَأ

وۡقوُتٗا   [ 103]النساء: ﴾٠ೄمه

{Lɑ y sã n pɑɑm yĩn-yõgnego bɩ y yãnes tɩrg ne Pʋʋsgã, 

ɑd Pʋʋsgã yɩɩme n yɑɑ tɩlɑe n yãk wɑkɑ tɩ rog sɩd-kõtbɑ 
zugu} [Sʋʋrat Annisaa: 103] Rat n yeele: tɩ yaa faril sẽn yãk 

wakat n tɑr toaaga, ka sõmb ne ninsaala t'a yiis Pʋʋsgã a 

wakatẽ wã ye, a ka sõmb n sɩng-a taoor t'a wakatã me ka 

ta ye. 

S32: Mam kiuugã (Pekrã) waame Pʋʋsgã wakato, m 

maanda a wãnã, la rẽ yĩnga m ronda Pʋʋsgã haydã 

rasem-rãmbã zãng bɩɩ? 

L32: Haydã sã n sigi, Pʋʋsgã wakat sẽn kẽ poorẽ, wala a 

sẽn na n yã Pekrã wĩntoogã sẽn gõbg poorẽ n zemes wɑlɑ 
wɑkatɑ (lεεre) pʋsʋk bilgri, rẽnd yẽnda sẽn wat n yɩlg n yi 

haydã, a ronda Pʋʋsg ninga wakatã sẽn kẽ tɩ yẽnda yaa 

yɩlgemdã; Ne A koεεg sẽn yeele A Naam zẽkame:  

لوَٰةَ كَانتَۡ علَىَ ٱلمُۡؤۡمِنيِنَ  ...﴿ وۡقوُتٗا  إنِه ٱلصه  [103 :]النساء﴾٠ೄكتَِبٰٗا مه

{ ad Pʋʋsgã yɩɩme, Muumin-rãmbã zugu, n yaa wakat 

sẽn yãk toaaga} [Sʋʋratʋ Annisaa: 103] La a ka rond haydã 

wakat Pʋʋsgã ye, ne Nabiyaamã koεεg sẽn yeele -Wẽnd 

pʋʋsg la A tɩlgr be a yĩnga- hadiis wokã pʋgẽ: «Rẽ yĩnga a 
sã n yã haydã a ka basd Pʋʋsgã la no-loeerã laa?» La 

bãngdbã tigma taaba t'a ka rond Pʋʋsg ninga sẽn põs-a a 

Pekrã wakat-rãmbẽ wã ye. La a sã n yɩlge, tɩ wakatã ket n 

zems wala Rakaare, maa yɩɩd rẽnda, ad a pʋʋsda wakat-

kãngã a sẽn yɩlg a pʋgẽ wã, ne a koεεg sẽn yeele, Wẽnd 

pʋʋsg la A tɩlgr be a yĩnga: "sẽn paam a Rakaar Laasare, 

taoor tɩ wĩndga na n pa lʋɩ, sɩd la hakɩɩka a soab paama 

Laasare", Rẽnd a sã n yɩlg Laasar wakato, maa taoor tɩ 

wĩndgã na n ka puki, tɩ sẽn kell tɩ wĩndgã lʋɩ wã, maa a 

pukrã kella Rakaar a yembre, rẽnd a pʋʋsda Laasarã la 

Fagirã rẽenem masaallã, la Fagirã ɑ yembre yiibẽ soab 

masaallã.  

S33: Mam tara m ma, a taa yʋʋm pis-yoob la a nu, la 

taa yʋʋm piig la a wae a sẽn ka rog ye, la masã zɩɩm n yit 

a nengẽ sẽn na maan yʋʋm a tãabo, la -wõnda- bãaga a 

waa mam sẽn togs yãmb wakat ningã pʋgẽ, la a sẽn kẽed 

no-loeerã, yãmb sagand-a ne bõe, la a buud maanda 

wãn-wãnã? 

 L33: Pʋg-kãngã puudu zɩɩmã sẽn paam-a woto wã, a 

bʋʋdã: yaa ɑ bas Pʋʋsgã la no-loeerã a sẽn da minim yãt ɑ 
kiuugã rɑsem-kãensã sõorã, ɑ sẽn dɑ sɩng n yãt tɑoor tɩ 
yel-kãngã na n ka paam-a wã, rẽnd sã n da mikame tɩ yẽ 

sẽn minimɑ, yɑɑ tɩ Pekrã wɑtɑ kiuug fãa sɩngrẽ, n wogl 

rasem a yoob bilgri buudu, rẽnd a zĩndida kiuug fãa sɩngr 

rasem a yoobe, n ka pʋʋsdẽ lɑ ɑ ka loetẽ, tɩ rasem a yoobã 

sã n wa sε bɩ a so koom la a pʋʋse la a loe noorã. 

La Pʋʋsgã sẽn yɩt to-to ne pʋg-kãngã la ɑ tɑɑbã: yaa t'a 
pekda a taoorã pekr tεkẽ, n wẽk-a, la a yõk koom, a 

maanda woto farilã Pʋʋsg wɑkɑt sẽn wat n kẽ, la woto 

bala la a maanda, t'a sã n rat n na n maan naafila sẽn pɑ 
fɑrɩlɑ wakato. 

La halhaal-kãngã pʋgẽ -la toog a zugã yĩngɑ- sakda ne-a 

t'a tigim Zafarã ne Laansarã taaba, la Magribã ne Sãafã 

taaba; sẽn na yîlẽ t'a tʋʋmdã kell n yɩ tʋʋm yende n tigim 

Pʋʋsg a yiibu: Zafarã ne Laansarã. Tɩ yɩlgr a yembrã me yɩ 
ne Pʋʋsg a yiibu: Magribã ne Saanfã, lɑ yɩlgr a yembre ne 
Fɑgirã Pʋʋsgã, t'ɑ sẽn dɑ nɑ n mɑɑn rẽ naoor a nu wã, a 

maand-a lɑ naoor a tãab bɑla. Mam lebgdame n yetẽ, a sã 

n wa rat n na n yɩlge, a pekda a taoorã, n yẽes-a ne kʋdga 

maa sẽn wõnd rẽ, halɩ tɩ sẽn yitã wẽke, rẽ poorẽ t'a yõk 

koom, ɑ pʋʋs Zafarã rakaar a naase, Laasarã rakaar a 
naase, Magribã rakaar a tãabo, Sãafã rakaar a nɑɑse, 
Fagirã rakaar a yiibu, rat n na n yeele: t'a ka koeegd 

Pʋʋsgã wala sãndã sẽn tẽedã ye. La sakda ne-a t'a tigim 

Pʋʋsg a yiibã, Zafarã ne Laasarã, la Magribã ne Sãafã, 

Zafarã ne Laasarã maa t'a yaoolg-ba n tʋg n pʋʋs Laasarã 

wakato, maa a reng n pʋʋs-ba Zafarã wakato, woto me la 

Magribã ne Sãafa, maa t'a lʋɩɩs taoore maa t'a yaoolg-ba, 

la a sã n rat n na n maan Naafɩla ne ko-yõk-kãngã yell ka 

be a zug ye.  

S34: Pag sẽn na n be Mak Lohorem miisrẽ wã, n yaool 

n yaa hayd soaba, n rat n na n kelg hadiis-rãmba la Hutb-

rãmbɑ, a bʋʋd yaa wãn-wãnɑ?  

L34: Ka sõmb ne paga sẽn tar Pekre t'a zĩnd Mak 
Lohorem miisrẽ wã la zẽng sẽn ka be, sẽn yaa miisã-rãmbã 

pʋsẽ, la sakda ne-a t'a pɩʋʋg Miisrẽ, n rɩk bũmb a pʋgẽ la 

sẽn wõnd rẽnda, wala Nabiyaamã -Wẽnd pʋʋsg la A tɩlgr 

be a yĩnga- sẽn yeel a Aaɩsa, a sẽn wa n sagl-a t'a rɩk 

ẖamrã1(pĩirã) n wa, t'a yeele: " ad a bee miisrẽ wã, la mam 

tara Pekre " .Tɩ Nabiyaamɑ yeele: « ɑd fo haydã pa be f 
nugẽ wã ye », Rẽnd hayd soab sã n pɩʋʋg miisrẽ, n tar bas-

m-yam tɩ zɩɩmã ka na n tos miisrẽ wã, yell ka be ye. 

La a sã n rat n na n kẽ n zĩndi rẽ ka sakd ye. 

Lɑ yẽ daliili: yaa tɩ Nabiyaamã -Wẽnd pʋʋsg la A tɩlgr be 

a yĩnga- sagla pagbɑ tigrɑ Pʋʋsgẽ, tɩ b yi n kẽng Pʋʋs 

zεεgẽ wã (Pʋg-sãdbã, la kom-pug-bãanegã sẽn zoet yãndã, 

la haydã rãmbã,) lɑ a sagl-b lame tɩ b bɑk n bas Pʋʋs 
zεεgã, Tɩ rẽnda wilgdame tɩ Pekr soaba ka sõmb ne-a t'a 

kaoos miisr pʋgẽ ye, n na n kelg goɑmɑ, maa kareng la 
hadiis-rãmb kelgre. 

  

 

1 ẖamr (Pĩirã): yẽ la tapɩ wã bɑlɑ, pʋʋsd sẽn tiuud ɑ soɑb zugã, la 
b pʋd-a lame tɩ ẖamr (Pĩiri), bala a pindɑ nengã. 

Sẽn be Haydã yɩlgr bʋʋd-rãmb pʋgẽ 

Pʋʋsgẽ wã 

S35: Rẽ yĩnga, koom ning sẽn yit pag nengẽ wã -zem 

t'ɑ yaa peelle maa yɑɑ rõodo- a yaa yɩlgemd bɩ a yaa 
rẽgdo? La rẽ yĩnga koom-yõkr yaa tɩlae ɑ pʋgẽ bɩɩ, lɑ y 
bãng t'ɑ yitɑ wakat fãa? la a bʋʋdã yɩta a bõe t'a sã n wat 
la a wãɑgdẽ, sẽn tʋg n yɩɩda yaa tɩ pagbɑ wʋsg fãɑ - sẽn 

tɩ welge karembã- b neeme tɩ rẽnda yaa maasr bala, 

koom yõgb ka tɩlae a pʋgẽ ye?  

L35: Mam yãɑb pẽesg poorẽ, yaa tɩ koom ning sẽn yit 

pagẽ wã, sã n mikame t'a ka yit rʋʋd-kiuugẽ wã, lɑ yɑɑ 
rogsẽ wã lɑ ɑ yitɑ, yẽnda yaa yɩlgemde, la ad a kaood 

koom baa t'a sã n yaa yɩlgemde; bala ka sart tɩ bũmb ning 
sẽn kaood koom yõkrã yɩ rẽgd ye, ad pemsmã sẽn yit 

poorẽ wã, n ka tar gãdb ye, la ne rẽ fãa gilli a kaooda 

koom. 

Woto yĩnga, sã n mikame t'a yii pag nengẽ n mik t'a tara 

koom, rẽnd a koomã kaoodame, la zɑo ne-ɑ t'ɑ pɑlmes-ɑ. 

La sã n mikame tɩ yaa sẽn tongde, rẽnd a ka kaood 

koom ye, la a yõgda koom wakat fãa gilli, tɩ Pʋʋsgã sã n ta, 

la a pʋʋsdɑ wakat ninga a sẽn yõg koomã faril-rãmba la 

naafɩl-rãmba, la a karem Alkʋrãana, la a maan bũmb ning 

a sẽn tʋll fãa, sẽn sakd Šari wã pʋgã, Wala bãngdbã sẽn 

yeel woto buudu ne ned ning sẽn tara rʋʋd ko-yondo, 

wãndɩ la bõn-yiti wã bʋʋdo yɩlgemdã wεεngẽ, rẽnd a yaa 

yɩlgemde, la sã n yaa ne koomã kaoob wεεngẽ, a yaa 

bũmb sẽn kaood koom, sã n ka mikame t'a yitɑ wakat fãa, 
rẽnd sã n mikame t'a yita wakat fãa, a ka kaood koom ye, 

la sõmba ne paga t'a ra yõk koom n na n pʋʋse rẽndame tɩ 
yaa Pʋʋsgã wakat sẽn kẽ poorẽ, la a sẽb sõmɑ. 

La sã n mikame t'a wãagdame, la yẽ rag n minimame t'a 

wãagda Pʋʋsgã wakato, rẽnd yẽ yaoonda Pʋʋsgã n tʋg n 

ta wakat ninga a sẽn wãagda, t'a sã n ka yεεsd tɩ wakatã 

na n wɑ yiime, la a sã n yεεs wakatã yiibu rẽnd a yõkda 

koomã, la a maneg n sẽb sõma n pʋʋse. 

La welgr ka be a sẽn yaa bilf ne a sẽn yaa wʋsg ye, bala 

ɑ fãa gill yaa bũmb sẽn yit beenẽ, rẽnd a bilfã la a wʋsgã 

kaooda koom, lɑ rẽ yõsgɑ ne sẽn yit yĩngã zĩis sẽn kellã 

wɑlɑ zɩɩmɑ lɑ wʋbrã, yẽndɑ pɑ kɑood koom ye, bãmb ka 
kaood koom ye, ka a bilfu ka a wʋsg me. 

La sã n yaa pagbã sãnda sẽn tẽed t'a ka kaood koomã, 

mam ka mi yẽnda yẽgrɑ ye, sã n ka gomd sẽn yi a ɭbn 

Hazɑm nengẽ- Wẽnd na yols-a- bɑlɑ yẽ yetɑme t'a ka 
kaood koom ye. la ad a ka togs dalill ɑ gomdɑ zug ye, la sã 

n mikame t'a rɑ tara dalil Alkʋrãanẽ wã maa Sunnẽ wã 

maa Ṣahaabsã goamẽ, yẽnda rag n na yi daliili. 

La sõmba ne paga t'a zoe Wẽnde, la a gũus a yɩlgrã, bala 

Pʋʋsg ka reegde tɩ ka tũ ne yɩlgr ye baa t'a sã n pʋʋs naoor 

koabga, pʋs n ka woto ye, bãngdbã sãnda mens yeelame: 

tɩ ned ning sẽn pʋʋsda tɩ ka tũ ne yɩlgre a kɩflame, bala 

yãwã bee Wẽnd Aayae-rãmba yaalg pʋgẽ A Naam yɩ 
wagelle n zẽke. 

S36: Pag ning koomã sẽn yit a nengẽ, sã n yõk n na n 

pʋʋs farila, rẽ yĩnga sakda ne-a t'a pʋʋs a sẽn tʋll fãa sẽn 

yaa naafil-rãmba maa Alkʋrãan karengo, ne farilã koomã 

yõgbo n tʋg n tãag faril a yiib soaba bɩɩ?  

L36: A sã n yõke, n na n pʋʋs farilã wakatã sɩngrẽ, rẽnd 

a tõeeme n pʋʋs a sẽn tʋll fãa sẽn yaa faril-rãmbɑ la 
naafil-rãmba la Alkʋrãan karengo, halɩ n tʋg n tãag Pʋʋsg 
a to wã wakat sẽn na n tɑ.  

S37: La rẽ yĩnga, sakda ne pʋg-kãng t'a pʋʋs Lʋhaa wã 

ne Fagirã koom bɩɩ? 

 L37: Ka sakd ye, bala Ḍʋhaa wã Pʋʋsg yaa bũmb sẽn 

yãk wakato, rẽnd yaa tɩlae t'a yõk koom ɑ yĩngɑ, a wakatã 
sẽn wat n ta wã poorẽ; bala a bʋʋdã yaa wala kɑɑdg soɑb 

bʋʋdo, Nabiyaama -Wẽnd pʋʋsg la A tɩlgr be a yĩnga- 

sagla kɑɑdgã soɑbɑ t'a yõk koom t'ɑ sã n nɑ n pʋʋs fãa. 

La Zafarã wakato, yaa wĩntoogã sẽn wat n gõbge, n na n 

tʋg n tãag Laasarã wakato. 

La Laasarã wakato: yaa Zafarã wakat sẽn wat n yi, halɩ n 

tʋg n tãag wĩntoogã sẽn wat n lebg rõodo, la a tɩlɑe wã 
(.Ḍarʋʋrã) yaa sẽn nɑ n tãag wĩntoogã lʋɩɩse. 

La Magribã wakato: yaa sẽn na n sɩng wĩndgã lʋɩɩse n 

tʋg n tãag sawat-miuudã lillgu. 

La Sãafã wakato: yaa sẽn na n sɩng sawat miuudã lillgu n 

tʋg n tãag yʋngã pʋsʋka. 

S38: Rẽ yĩnga pʋg-kãngã tõeeme n maan Naafil-rãmba 

tɩ yʋngã pʋsʋk sã n looge, ne Sãafã koom bɩɩ?  

L38: Ayo, yʋngã pʋsʋk sã n loog n sε, yaa tɩlae ne-a t'a 

lebg n palems a koomã yõgbã, la koεεg n yeele, tɩ ka tɩlae 

n rog ne-a t'a palms a koomã ye, la gomd-kãnga n wil n 

yɩɩda.  

S39: Sãafã Pʋʋsg wakatã a tεkã yaa yε? La d bãngd-a la 

wãn-wãnɑ?  

L39: Sãafã wakatã baasgo, yaa yʋn-sʋka, la b bãngda 

rẽndɑ tɩ fo sã n pʋɩ wĩndgã lʋɩɩse n tʋg n tãag Fagirã pukri 

zĩis ɑ yiibu, rẽnd rẽenem pʋsʋkã Sãafa wakat sata beenẽ, 

tɩ kell yʋngã pʋsʋk a to wã yẽnda me ka Sãaf wakat ye, 

yẽnda yaa wakat luundg sẽn be Sãafã ne Fagirã sʋka.  

S40: Pag ning koomã sẽn yit a nengẽ wã, n wãagd la a 

watẽ wã a sã yõk koom, lɑ ɑ sẽn sɑ koomã yõkrã, lɑ 
taoor t'a na n ka pʋʋsã ɑ leb n sigɑme yεsɑ, yɑɑ bõe la a 
maanda?  

L40: Sã n mikame tɩ yaa sẽn wãagd la watẽ, a yalsdame 

n kolle, halɩ tɩ wãagrã wakat wa ta, t'a yaool n yõk koomã 

n pʋʋse, la sã n mikame t'a ka tar yεlẽ sẽn yaa vẽenega, tɩ 
wakat ning t'a sigda la wakat ning t'a ka sigda, rẽnd yẽndɑ 
yõkdɑ koomɑ Pʋʋsgã wakat sã n wa ta bala n pʋʋse, lɑ 
yell ka be a zug ye.  

S41: Yaa bõe n sõmb n mɑɑne ne bũmb ning sẽn bond 

yĩngã maa futã sẽn yi ko-kãgã?  

L41: Sã n mikame t'ɑ yaa yɩlgemde, rẽnd baa fʋɩ ka rog 

a zug ye, la sã n mikame t'ɑ yaa rẽgdo - yẽ me lɑ sẽn yit 

rʋʋdmã zĩigẽ wã- rẽnd yẽ soaba ɑ yaa tɩlae ne-a t'a pεk-a  

S42: La koomɑ yõkrã tɩ ko-kãngã sã n yi ɑ nengẽ wã, rẽ 

yĩnga sekdame t'a pek koomã yõbgã yĩn-wilã bal bɩɩ? 

L42: N-ye, woto sekdame tɩ sã n mikame tɩ yaa bõn-

yɩlemde, yẽ me la bũmb ning sẽn yit rogsẽndẽ wã, ka sẽn 

yit rʋʋdmã zĩigẽ ye. 

S43: Yaa bõe sabab n kɩt tɩ hadiis ka wa n yi Tẽn-tʋʋma 

nengẽ -Wẽnd pʋʋsg la A tɩlgr be a yĩnga- n wilgd tɩ ko-

kãensã sẽn yit pɑgbẽ wã ɑ kaooda koom, n lagem ne 
Ṣahaab pogsã rag n yɩɩme tɑr yã-beedo ne dĩinɑ yεl 
sogsgo? 

L43: Bala, ko-kãngã a ka yit pag fãa nengẽ ye. S44: La 

pɑg ning sẽn da pɑ yõkd-koomɑ; a sẽn zɩ bʋʋdã yĩnga, 
wakat-kãngã bõe n be a zugu?  

L44: Sẽn be a ne-a, yaa a tuubi n leb Wẽnd nengẽ A 

Naam yɩ wagell n zẽke, la a sok bãngdbã ne yel-kãnga.  

S45: Neb n be beenẽ n yetẽ tɩ fo yeelame tɩ ned ka 

sõmb n yõg-koom tɩ ko-kãngã sã n yi a nengẽ?  

L45: Ned ning sẽn yeel tɩ mam yeela koε-kãngã wã, a ka 

sɩd soab ye, la yĩngr-yĩngri, yaa wala a fasma mam sẽn 

yeele: t'a yaa yɩlgemdã. tɩ yɑɑ ɑ ka kaoodɑ koom. 

 S46: Ko-bend ning sẽn yit pag nengẽ taoor tɩ haydã na 

n ka wa wã ne raar ɑ yembre maa sẽn yɩɩd rẽndɑ maa 
sẽn ka ta rẽ wã ɑ bʋʋdã yɑɑ wãn-wãnɑ, lɑ sẽn yitɑ wã a 
tõe n yɩɩ wala Gĩsg sẽn yɑɑ bãɑnegɑ n yɑɑ sabelle maa 

miuug-miuugu maa sẽn wõnd rẽ? Lɑ a bʋʋdã yaa wãn-

wãnɑ tɩ sã n mikame tɩ yaa haydã sεεb poorẽ?  

L46: Sã n mikame tɩ yaa haydã tagmas-rãmba rẽnd a yaa 

hayde, la b bãngda rẽnda zabdmẽ wã, la pendã gãdbã sẽn 

minim n wat pekr soɑb nengẽ wã. 

La sã n yaa ko-bendã haydã poorã, a gũudame halɩ t'a 

wa tʋg n sε; bala ko-bend ning sẽn kell n tõkda ne haydã 

yẽ me yaa hayd bala; ne a Aaɩsa koεεgã -Wẽnd yard be a 

yĩnga- ɑ sẽn yeele: ra yãg-y, halɩ tɩ y wa yã gĩs pεεlgã. Lɑ 
Wẽnd n yɩɩd ne minim. 

Pekrã bʋʋd-rãmb sãndɑ hagiimdẽ wã la 

Ʋmrɑ wã maanegẽ. 

S47: Hayd soab pʋʋsda ɭhraamã rɩkr rakaar a yiibã 

wãn-wãnɑ? La rẽ yĩnga sakda ne pag sẽn tar Pekre, t'a 

yɩlemd Alkʋrãanã karengo ne solegre, bɩ ka sakde?  

L47: Rẽenem: sõmbame tɩ d bãng tɩ ɭhraamã rɩkrã a ka 

tar Pʋʋsg ye; bala ka wa sẽn yi Nabiyaama nengẽ t'a 

maaname tɩ yaa Šari ne a poorẽ rãmba tɩ b pʋʋs ɭhraamã 

rɩkr yĩng ye, ka ne ɑ koεεgɑ, pɑ ne ɑ tʋʋmde, leb n kɑ ne ɑ 
sɑkr me (b sẽn mɑɑn t'ɑ yã lɑ ɑ sĩndɑ). Yiibu: yaa tɩ pʋg-

kãngã sẽn yã a Pekrã taoor t'a na n ka rɩk ɭhraamã, sakda 

ne-a t'a rɩk a ɭhraamã t'a yaa Hayd soaba; Bala Nabiyaamã 

-Wẽnd pʋʋsg la A tɩlgr be a yĩnga- a sagla a Asmaa Bintu 

Ʋmays, sẽn yaa seennɑ a Abuubɑkar pagã -Wẽnd yard be 

b yiibã yĩnga- a sẽn wa n rog n yã rogmã zɩɩm Zʋl Hʋlayfat 

zĩigẽ wã, Nabiyaamã sagl-a lame t'a so koom la a sẽbg ne 

fuugu, la a maan a ɭhraamã, woto bal me la Pekr soaba, la 

a kelld n paa a ɭhraamã pʋga halɩ n wa tʋg n yɩlge, rẽ 

poorẽ t'a yaool n gilg Roogã, la a kẽn Safaa la Marwaa 

sʋka. 

La sã n yaa ɑ sẽn yeel sokrã pʋgẽ wã: la rẽ yĩnga sakda 
ne-a t'a karem Alkʋrãanã? (D yetedame) N-yee, Pekr soab 

tõeeme n karem Alkʋrãanɑ tʋlsem wakato maa sã n 
mikame tɩ yaa raab n be beenẽ, la sã n ka tũ ne raab maa 
tʋlsem, tɩ yaa a sẽn rat bala n karem tɩ yaa Wẽnd tũudum 
la yel-sõmd baoobo la Wẽnd pẽnegre, sõma sẽn yɩɩde yaa 

t'a ra karem ye. 

S48: Pag sẽn nɑ n bob n kẽng hagiimdã, t'a Pekrã wa 

sẽn ta wala rasem a nu a sẽn bobã poorẽ, la a sẽn wa n 

tʋg n ta hagiimdã rɩkr zĩigẽ wã a soo koom n maan 

Anniyã n yeelg ɭhraamã n kẽ hagiimdã pʋgẽ, la yẽ na n ka 

yɩlg n yi a Pekrɑ ye, la ad a sẽn wa n tʋg n ta Makã a 

kellama n be Harmã (Mɑk lohormɑ zĩigẽ) yɩnga, a ka 

maan baa fʋɩ sẽn yaa hagiimdã maa Ʋmrã wã tʋʋm ye, lɑ 
ɑ pɑɑ rasem a yiib Minah, rẽ poorẽ la a yɩlgame, n maneg 

n so koom, n yaool n maan Ʋmrã wã tʋʋmã fãa gill t'a 

yaa yɩlgemde, rẽ poorẽ zɩɩmã lebg n waa-a lame lɑ 
mikame t'a bee hagiimdã Tawaaf Al-ɩfaadã wã pʋgẽ, la a 

zoe yãnde n kell n pids a hagiimdã tʋʋma, la ɑ ka togs a 
zu-soabã sã n ka a sẽn wa n lebg n ta a tẽngẽ wã, yẽ soab 

bʋʋd yaa wãn-wãnɑ? 

L48: Yãwã bʋʋdo: yaa tɩ zɩɩm ning sẽn paam-a t'a be 

Tawaaf baasdgẽ wã (Al-ɩfɑɑdɑ), sã n mikame tɩ yaa hayd 
zɩɩm yẽ mengã sẽn mi ne a yalẽ wã la a zabdma rẽnd 

Tawaaf-kãngã ka maneg ye, yaa tɩlae ne-a t'a lebg n wa 

Maka; n wa maan Tawaaf Al-ɩfaadã wã, rẽnd a watame n 

rɩk ɑ Anniyã ne Umrɑ wã n yeelg ɭhrɑɑmɑ ɑ rɩkrã zĩigẽ, n 

maan Ʋmrã wã ne Tawaafe la a kẽn Safaa la Marwa, la a 

wõrs a zoobdã, rẽ poorẽ t'a lebg n maan Tawaaf Al-ɩfaadã 

wã. 

La sã n mikame tɩ ka hayd zɩɩm, tɩ yaa zɩ-zaalem ning b 

sẽn mi wã, lɑ ɑd yiime sẽn tũ ne sẽdgrã la rabeem maa sẽn 

wõnd rẽ, rẽnd a Tawaafã manegame neb nins sẽn ka 

maand yɩlgrã t'ɑ yaa sart Tawaafɑ maanegẽ wã. 

La ɑ sã n ka tõe n lebg n wa rẽenem masaallẽ wã, ne 

sẽn mik t'a tẽngã zarame, rẽnd a hagiimdã manegame; 

bala a ka tõe sẽn yɩɩd a sẽn maan-a ye. 

S49: Paga sẽn na n rɩk ɭhraam n na n maan Ʋmra, la a 
sẽn wa n ta Makã la a sẽn yã a Pekrã, la a wali wã (zu-

soaba), bũmb n wa tɩ yɑɑ tɩlɑe t'a bobe tʋʋl-tʋʋlle, la 
pagã ka leb n tar ned Mak ye, yẽ bʋʋd yaa wãnɑ? 

L49: Pagã tũud-a lame n bobe, la a kell n pa a ɭhraamã 

pʋgẽ, rẽ poorẽ bɩ a lebgd n wa t'a sã n wa yɩlge, la woto 

yaa sẽn na n mik t'ɑ bee Mɑk soolmẽ wã (Arɑbi sɑoodi), 
bala lebgrã yaa naana, yaams ka be beenẽ ye, a ka baood 

paaspaoore la sẽn wõnd rẽnda. 

La sã n mikame tɩ yaa tẽn-zẽng neda, tɩ lebg n wɑ wã 
yaa toog ne-a, rẽnd yẽ kelledame n sẽb sõma, n maan 

Tawaafã la a kẽn Safaa la Marwa, la a wõrs a zoobdã, n 

sεεs a Ʋmrã so-toak-kãngɑ pʋgẽ; bala ɑ Tawaafã wakat-

kãngã yaa bũmb sẽn lebg tɩlae, yεl nins sẽn yaa tɩlae wã 

me sã n wa b yɩta sababo tɩ yεl nins sẽn ka sakdã sakd 

wɑkɑt-kãngɑ. 

S50: Pag ning sẽn yãa hayd a hagiimdã rasem-rãmb 

pʋgẽ wã, rẽ yĩnga hagiimd-kãngã sekd-a lame bɩɩ?  

L50: Sok-kãngã ka tõe n loeke, rẽndame tɩ b bãng a sẽn 

yã a Pekrã wakat ningã, bala hagiimdã tʋʋm sãndã menga 

hayd ka gɩdgd-b ye, la tʋʋm sãnda hayd gɩdgd-b lɑme, 
rẽnd wala Tawaafã a ka sõmb n maan-a rẽndame t'a yaa 

yɩlgemde, la zẽng sẽn ka yɩ ne rẽnda sẽn yaa hagiimdã 

tʋʋma a tõeeme n maane n lagem ne haydã fãa.  

S51: Mam maana hagiimdã yʋʋm ning sẽn loogã wã, 

mɑm maanɑ hagiimdã tʋʋm fãa gilli sã n ka Tawaaf Al-
ɭfaadɑ wã bala la Tawaaf Al-wadaa'wã (Wẽnd-na wat-ne 

Tawaafã), bala padang sẽn yaa Šari wã sẽn kõ sore n gɩdg 

maam tɩ m ka tõog n mɑɑn b yiibɑ ye, lɑ mam legb n 
kẽngɑ m yirã Madiina tɩ m na wa n bao raar ning n wa; n 
maan Tawaaf Al-ɭfaadã wã la Tawaaf Al-wadaa'wã ( 

Wẽnd-na wat-ne Tawaafã), la mam sẽn zɩ dĩinã yεlã yĩnga 
mam tolame n yi ɭhraamã pʋgẽ, n maan bũmbã fãa gilli 
ɭhraamã sẽn gɩdg yεl ninsã, la mam sokame mam sẽn na 

n lebg n wa mɑɑn Tɑwɑɑfã, Tɩ b yeel maam: tɩ mam ka 
tõe n lebg n wa maan Tawaafã ye, tɩ bala mam sãam-a 

lame, lɑ yaa tɩlae n rog mam zugu tɩ mam yɩlm hagiimdã 
yεsa yʋʋm sẽn wate, n lagm ne naaf kʋʋb maa yʋgemde, 

lɑ rẽ yĩnga wãnde yaa sɩda? Bɩ yiib zĩig a to n be? La rẽ 

yĩnga mam hagiimdã sãamame? Rẽ yĩnga yaa tɩlae tɩ m 

lebg n yɩlm-a? Kõ-y maam kibar ne bũmb ninga mam sẽn 

sõmb n maane, Wẽnd na maan-y barka.  

L51: Woto me yaa baollog sẽn pɑɑm nebã sẽn tũ ne neb 
nins sẽn maand fatwa tɩ ka tũ ne bãngrã, la foom halhaal-
kãngã pʋgẽ fo sõmbame n lebg n tʋg Maka, n tʋg n maan 

Tawaaf Al-ɩfaadɑ wã bala. La sã n yaa ne Wẽnd nɑ wɑt ne 
Tawaafã bãng t'a ka rog fo zug ye sẽn mik tɩ fo rag n tɑrɑ 
Pekrã fo sẽn wa n na n yi Mak wakatã, bala hayd soaba ka 



  

  
43 

tɩlae ne-a t'a maan Wẽnd nɑ wɑt ne Tawaafɑ ye; ne a ɭbn 
Abbaas hadiisã -Wẽnd yard be b yiibã yĩnga- sẽn yeele: tɩ b 

sagla nebã tɩ b modg tɩ b yεl bɑɑsdgɑ yɩ ne Roogã, la ad b 
yolsa yel-kãngã ne Pekr soaba. La waa togsg a to a Abʋʋd 
Daawʋʋd nengẽ: tɩ b modg tɩ b baasgã yɩ Roogã gilgri. Sẽn 

paasde yɑɑ tɩ Nabiyaamã -Wẽnd pʋʋsg la A tɩlgr be a 

yĩnga- b sẽn wa n togs-a t'a Safɩyyat paam n maana 

Tawaaf Al-ɭfaadɑ wã, la a tara haydã, a yeel-b lame: "bɩ y 
sẽb tɩ d loog wε". Tɩ woto wilgdẽ tɩ Tawaaf Al-wadaa'ã a 

lʋɩtame n bas pekr soaba. La sã n yaa ne Tawaaf Al-ɩfaadã 

wã, yaa tɩlae tɩ fo maan-a, la sẽn mik tɩ fo yii ɭhraamã pʋgẽ 

wã n pɑɑm n maan bũmbã fãa gillã tɩ f yaa zɩtã, rẽnd yell 

ka be ye; bala zɩt ning sẽn maana bũmb sẽn yaa hagiimdã 

sẽn gɩgd yεl ninsã yell ka be a zug ye; ne Wẽnd koεεgã sẽn 

yeele:  

﴿...  ۡۚ ناَ
ۡ
خۡطَأ

َ
وۡ أ

َ
هسِينَآ أ  [286 :]البقرة ﴾...رَبهنَا لاَ تؤَُاخِذۡنآَ إنِ ن

{D Soɑbɑ Wẽnde rɑ yõk-do tɩ d sã n yĩmi mɑɑ d 
tudgɑme ye} [Al-baƙara: 286], Tɩ Wẽnd yeele A Naam 

zẽkame: «M maaname»,. La A koεεgɑ sẽn yeele:  

فيِمَآ   ليَسَۡ ...﴿ جُنَاحٞ  دَتۡ  عَليَۡكُمۡ  تَعَمه ا  مه وَلَكِٰن  بهِۦِ  تمُ 
ۡ
خۡطَأ

َ
 أ

 [ 5 :]الأحزاب﴾...قلُوُبُكُمۡۚۡ 

{lɑ yell kɑ be ne yãmbɑ y sẽn tudg bũmb ning pʋgẽ ye, 

lɑ yell sẽn n be yɑɑ yãmb sẽn mɑɑn pʋ-toog ne bũmb 
ningɑ y sũyã pʋsẽ wã} [Al-ahzaabʋ: 5], Rẽnd yεl gɩdgds 

nins fãɑ Wẽnd sẽn gɩdg-b ne hagiimd rɩkdã, ned sã n 

maan-ba ne zɩɩlem maa yĩmbu maa b modg-a lame rẽnd 

yell ka a zug ye, la a padangã sẽn wat n yãk n bas-a tεk fãa 

yaa tɩlae ne-a t'a bas bũmb ning sẽn pɑ sεgd tɩ yẽ maan-a 

wã. 

 S52: Pag ning sẽn tar rogem zɩɩmã, a rogmã zɩɩm sã n 

sɩng yũubã raare (hagiimdã rasema nii wã raare), t'ɑ pisd 
hagiimdã zeng-raadã sã n ka Tawaafã maanego la kẽnã 

(Safaa la Marwaa sʋka), la pagã a yãame tɩ yẽnda pekrã 

sɩngɑ yɩlgre la yaa rasem piig loogr poorẽ bala, rẽ yĩnga 
pʋg-kãngã a tõe n yɩlgdame n so koom, la a maan zeng-

raoog ning sẽn kellã sẽn yaa hagiimdã Tawaafã?  

L52: Ka sõmb ne-a t'a so la a maan Tawaafã halɩ t'a wa 

tʋg n tall bãng-n-wãaka tɩ zɩɩmã wãagame, la bũmb ning b 
sẽn fasemd sokrã pʋgẽ a sẽn wa n tʋg n yeele: (t'a sɩnga 

yɩlgrã) Yaa t'a ka yã yɩlgrã zãng ye, rẽnd yaa tɩlae t'a yã 

yɩlgrã zãnga, rẽnd wɑkɑt ning a sẽn n wat n yɩlgã bɩ a so, la 

a maan Tawaafã la kẽnã (Safaa la Marwaa sʋka). 

La a sã n kẽne (Safaa la Marwaa sʋka) taoor t'a na n ka 

maan Tawaafã yell ka be ye, bala Nabiyaamã -Wẽnd pʋʋsg 

la A tɩlgr be a yĩnga- b sok-a la hagiimdẽ wã, ned ning sẽn 

maana kẽna (Safaa la Marwaa sʋka) taoor t'a na n ka gilg 

Roogã bʋʋd yaa wãnã, t'a yeele: «yell ka be ye». 

S53: Pag sẽn rɩk a ɭhraam t'ɑ na n maana hagiimdu lɑ 
yɑɑ Sayli wã (Mak kɩrengẽ wã) lɑ ɑ rɩk ɭhrɑɑmã la 
mikame t'a yaa Pekr soaba, la a sẽn wa n ta Makã a 

kẽnga Gidda; ɑ tʋlsem sẽn be beenẽ sɑbɑbo, la a Pekrã 
yɩlga Gidda t'a so, n sãas a zoobdã, rẽ poorẽ t'a pids a 

hagiimdã, rẽ yĩnga a hagiimdã manegame bɩɩ? La rẽ yĩnga 
bũmb n zao a zug bɩɩ? 

 L53: A hagiimdã manegame, bũmb me ka be a zug ye.  

S54: Mam yaa pag sẽn rabd Ʋmra, la mam taame n 
pɩʋʋg hagiimdã rɩkr zĩigẽ tɩ mam tarɑ Pekre, tɩ mam pɑ 
ning m ɭhrɑɑmã ye, la mam paa Maka halɩ n wɑ tʋg n 
yɩlge, tɩ mam rɩk ɭhrɑɑmɑ Maka, rẽ yĩnga woto sakdame 
bɩɩ? bɩ yaa wãn-wãn la m maanda? La yaa bõe n yaa tɩlae 

n zao maam?  

L54: Tʋʋm-kãnga ka segd ye, la pag ning sẽn rat n maan 

Ʋmra ka sakd ne-a t'a zʋʋg yẽ hɑgiimdã rɩkr zĩisẽ wã 

rẽndame t'a ninga ɭhraamɑ baa tɩ mikame t'a tarɑ Pekre, 
rẽnd a rɩkda a hagiimdã t'a yaa Pekr soaba, t'a ɭhrɑɑmɑ 
rɩkr yɑɑ sẽn loe, ɑ manegame, La yẽ daliili: yaa tɩ Asmaa 

Binti Ʋmays, sẽn yaa a Abuubakar pagã,-Wẽnd yard be b 

yiibã yĩnga- a rogame, lɑ mikɑme tɩ Nabiyaamã -Wẽnd 

pʋʋsg la A tɩlgr be a yĩnga- yaa sẽn na sigd ZulHʋlayfat, n 

rat n na n kẽng Wẽnd na wat-ne hagiimdã, tɩ Asmɑɑ-ʋ 
tʋm tɩ keng Nabiyaamã -Wẽnd pʋʋsg la A tɩlgr be a yĩnga- 

nengẽ n sok-a t'a maanda wãnã? Tɩ Nabiyaamã yeele: «so, 

la f sẽbg ne fuugu, la f yeelg f ɭhraamã», la Pekrã zɩɩm 

bʋʋdo yɑɑ wɑlɑ rogmã zɩɩm bala. Rẽnd d yeta pag ninga 

sẽn tara Pekrã, t'a sã n tʋg n pɩʋʋg b hagiimdã rɩkr zĩigẽ, tɩ 
mikame tɩ yẽ rata Ʋmra maa hagiimdu, d yet-a lame: t'a 

so, la a maneg n sẽb ne futu, n rɩk a ɭhrɑɑmã, la sẽn yet t'a 

sẽb ne fuugã rat n yeelame: t'a baooda kʋɩdga n sẽbg a 

taoore, n loe, rẽ poorẽ t'a yeelg ɭhraamã, zem tɩ yaa 

hagiimdu maa yɑɑ Ʋmra, la a sã n maan woto n wa ta 
Maka a ka kẽngd Roogẽ wã ye, a ka gilgd-ɑ me halɩ t'a wa 
yɩlge, rẽ n kɩt tɩ Nabiyaamã -Wẽnd pʋʋsg la A tɩlgr be a 

yĩnga- yeel a Aaɩsa, sasa ning a sẽn wa n yãnd haydã ɑ 
Ʋmrã wã wakatã, ɑ yeel-ɑ lɑme: «maan bũmbã fãa 
hagiimbã sẽn maandã, la f ra gilg Roogã halɩ tɩ f wa yɩlge» 

Woto yaa Albʋhaarɩ la ɑ Muslim togsg pʋgẽ, la leb n waa 

Albʋhaarɩ pʋgẽ yεsa, t'ɑ Aaɩsa togsame tɩ yẽnda sẽn wa n 

yɩlgã a gilga Roogã, la Safaa la Marwaa, tɩ wãndɩ wilgdẽ tɩ 
pag sã n kẽ hagiimdã tʋʋma n rɩka Anniy wã ne hagiimdu 

maa Ʋmra tɩ mikame t'a yaa Pekr soaba, maa Pekrã wa-a 

lame taoor t'a na n ka maan Tawaafã, rẽnd a ka maand 

Tawaafã ye, a leb n ka kẽnd Safaa la Marwaa halɩ t'a tʋg n 

yɩlge la a so. 

la sã n mikame t'a gilga Roogã tɩ yẽnda yaa yɩlenga, tɩ 
yaa Tawaafã poorẽ la haydã wa a nengẽ, rẽnd a kelldɑme 
n tonge, lɑ ɑ mɑɑn Safaa la Marwaa baa tɩ haydã sã n be a 
zugu, la a wõrs a zoobdã, n sεεs a Ʋmrã wã; bala Safaa la 
Marwaa sʋk kẽnã yɩlgr ka sart a pʋgẽ ye. 

S55: M yii Yambʋ n na n maan Ʋmra maam ne m nebã, 
la mam sẽn wa n ta Gidda wã mam pagã yãa ɑ Pekrã, la 
mam kell n pidsa Ʋmrã wã maam m yembre la m bas m 
pagã, la bʋʋdã yaa wãn-wãnɑ sẽn kẽed ne mam pagã?  

L55: Sã n yaa ne fo pagã bʋʋdo, yaa a kell n pa woto 

bala halɩ t'a wa tʋg n yɩlge: rẽ poorẽ t'a wa tʋg n rol a 

Ʋmrã wã; bala Nabiyaamã -Wẽnd pʋʋsg la A tɩlgr be a 

yĩnga- a Safiyya sẽn wa n yã a Pekrã, a yeelame «rẽ yĩnga a 
na n yaoola tõnd lɑɑ?» Tɩ b yeele: ad a paamame n maan 

Tawaaf Al-ɩfaadɑ wã ". T'a yeele: «sã n yaa woto bɩ d 

looge», rẽnd a koεεgã ɑ sẽn yeelã -Wẽnd pʋʋsg la A tɩlgr 

be a yĩnga-: «rẽ yĩnga a na n yaoola tõnd lɑɑ?» yaa daliil n 

wĩnigdẽ tɩ yaa tɩlae ne paga t'a kell n pa -t'a sã n wa yã ɑ 
Pekrã taoor t'a na n ka maan Tawaaf Al-ɩfaadã wã- halɩ t'a 
tʋg n yɩlge, rẽ poorẽ t'a yaool n maan Tawaafã, 

yaa woto bala, Ʋmrã wã me Tawaafã a yaa wala 
hagiimdã Tawaafã; bala a yaa zeng-raoog Ʋmrɑ wã pʋgẽ, 

rẽnd pag sẽn rɩkd Ʋmra sã n yã a Pekrã taoor t'a na n ka 
maan Tawaafã, a kolledame halɩ t'a wa tʋg n yɩlge, rẽ 

poorẽ t'a yaool n maan Tawaafã. 

S56: Rẽ yĩngã kẽnã zĩigã (Safaa la Marwaa) lagma ne 
Harmɑ pʋg bɩɩ? La rẽ yĩnga Pekr soaba tõeeme n pẽneg 

beenẽ? La rẽ yĩnga yaa tɩlae n zao ne ned ninga sẽn kẽ 

Harmẽ wã lɑ ɑ tũu Kẽnɑ zĩigẽ n kẽ t'a maan miisr pʋgẽ 

kõom rɑkaar ɑ yiibã?  

L56: Bũmb ning sẽn vẽnegde, yaa tɩ Mas'aa wã (kẽnã) 

zĩigẽ a ka lagem miisrã yẽ, rẽ n kɩt tɩ b maan lalga n welg b 

yiibã ne taab sʋka, la yaa lalg sẽn yaa koεεga, la sik ka be tɩ 
woto la sõma ne nebã, bala b sã n kẽes-a miisrã pʋga, n 

maan t'a lagem taaba, rag n na n mikame tɩ pag sã n yã ɑ 
Pekrã Tawaafã ne Sɑfɑɑ kẽnɑ sʋka gɩdgɑ ne yẽ t'ɑ kẽne 

Sɑfɑɑ ne Mɑrwɑɑ sʋkɑɑ. 

La mam sẽn maan fatwa ne gomd ningɑ, yaa t'a sã n yã 
a Pekrã Tawaafã poorẽ, taoor t'a na n ka maan Safaa la 

Marwaa kẽna, bɩ a kẽne; bala Mas'aa wã (Ṣɑfɑɑ lɑ 
Mɑrwɑɑ) a ka lagem miisrã ye. 

La sã n yaa miisrã kõom Pʋʋsgã b tõeeme n yeele tɩ ned 

sã n kẽn ɑ sẽn mɑɑn Tawaafã poorẽ, rẽ poorẽ t'ɑ lebg n 



  

  
49 

wa miisrẽ wã bɩ a pʋʋs-ɑ, la a sã n bas-a me yell ka be ye, 

la sõma sẽn yɩɩd ne-a yaa a zaeeg sẽkã n pʋʋs Rakaar a 

yiibu; Pʋʋsgã sẽn tar yɩɩdlem zĩ-kãngã wã yĩnga.  

S57: Mam maana hagiimdu, la mam pekrã waame, lɑ 
mam zoe yãnde n nɑ n togs nedɑ, lɑ mɑɑm kẽe Harmã n 

pʋʋse, lɑ m maan Tawaafã, lɑ m kẽn Sɑfɑɑ ne Mɑrwɑɑ 
sʋkã, rẽnd yɑɑ bõe n be mam zugu? La y bãng tɩ pekrã 
waa rogmã zɩɩm poorẽ?  

L57: Ka segd ne paga t'a sã n tara Pekre, maa rogem 

zɩɩm, t'a pʋʋs ye, zem t'a bee Maka, maa a bee a tẽngẽ 

wã, maa a sẽn be zĩig ning fãa; ne Nabiyaamã koεεg sẽn 

yeele, Wẽnd pʋʋsg la A tɩlgr be a yĩnga, pag yellẽ wã: «Rẽ 

yĩnga a sã n yã hayde (pekre), a ka basd Pʋʋsgã, la no-

loeer laa?», la sɩda, lɩslaambã tigma taaba tɩ ad ka sõmb 

ne Pekr soaba t'a loe noore, ka sõmb ne-a t'a pʋʋse. 

La sõmba ne pʋg-kãngã sẽn maan woto wã, t'a tuub n 

tʋg Wẽnd nengẽ, la a kos yaafa ne bũmb ning sẽn paam-a 

wã. 

La sã n yaa Tawaafã a sẽn maan t'a be Haydã pʋgẽ wã, 

yẽ ka maneg ye, la sã n yaa Sa'aya (kẽnã) rẽ manegame, 

bala koεεg sẽn wili yaa tɩ sakdame tɩ b reng n maan Sa'ay 

(kẽn Safaa la Marwaa) la b yaool n wa maan Tawaaf 

hagiimdã pʋgẽ, woto n kɩte, tɩ yaa tɩlae ne-a t'a lebg n wa 

maan a Tawaafã, bala hagiimdã Tawaaf Al-ɩfaada wã, a yaa 

zeng raoogo hagiimdã zeng raad pʋgẽ, la ned yidg n yi 

hagiimdã zãngã ka piti rẽndame t'a maan-a. 

La d sã n na n tik rẽnda, d mikdame tɩ pʋg-kãngã, a sɩda 

ka sõmb n kẽ ne-a ye, sã n mikame t'a yaa sẽn furi, halɩ t'a 

wa tʋg n maan Tawaafo, b leb n ka loet-a furi- t'ɑ sã n nɑ 
kɑ furi- halɩ t'a tʋg n maan Tawaafã. La Wẽnd n yɩɩd ne 

minim. 

S58: Pag sã n yã a Pekrã Arafa wã raare, a maanda 

wãnã?  

L58: Pag sã n yã Pekr Arafa raare, a kelled n kẽnga ne a 

hagiimdã, la a maan nebã sẽn maandã, la ad a ka maan 

Tawaafã halɩ t'a wa tʋg n yɩlge.  

S59: Pag sã n yã ɑ Pekrã tɩ yaa a sẽn lob sʋɩɩtãanã 

(Gεmrat Al-aƙaba) poorẽ, taoor t'a na n ka maan 

Tawaafo, la mikame tɩ yẽ ne ɑ sɩdã b yɑgɑ ne tũud-n-

tɑɑse, rẽnd bõe n be ne-a t'a maane? La y bãng tɩ pʋg-

kãngã ka tõe n le lebg n wa t'a sã n bob ye.  

L59: Sã n mikame t'a ka tõe n lebg n wa, a manegdame 

n sẽb sõma, rẽ poorẽ t'a maan a Tawaafã Darʋʋrã yĩnga, lɑ 
yell ka be ne-a, la a pids a hagiimdã tʋʋmã fãa gilli sẽn 

ketã.  

S60: Pag rogem zɩɩm sã n yɩlg taoor tɩ rasem pis-naasã 

na n ka ta, rẽ yĩnga a hagiimd manegdame bɩɩ? La a sã n 

ka yɩlge a maanda wãnã? La y bãng tɩ yaa pag sẽn maana 

a Anniy ne hagiimdã kẽngre?  

L60: Rogem zɩɩm soaba a sã n yɩlg tɩ rasem pis-naasã na 

n ka ta, a soodame, la a pʋʋse, la a maan pagbã fãa sẽn 

maan bũmb ningã wã halɩ n tʋg n tãag Tawaafã, bala 

rogemã zɩɩm a sẽn paaod n yɩɩda ka yãk toaag ye, la sã n 

mikame t'a ka yã yɩlgrã a hagiimdã le yaa sõma, la a ka 

sõmb n gilg Roogã halɩ t'a tʋg n yɩlge; bala Nabiyaamã -

Wẽnd pʋʋsg la A tɩlgr be a yĩnga- a gɩdga sẽn tara-b Pekrã 

n yi Roogã gilgri, la rogmã zɩɩmã me yaa wala Pekrã bɑlɑ 
yell-kãngã pʋgẽ. 

